Mawrth 2005

Diwedd y daith i
Heol Sardis?

Mae bwriad Clwb Rygbi Pontypridd
i symud o faes Heol Sardis yng
nghanol tref Pontypridd wedi achosi
llawer o drafodaeth a drwgdeimlad
ers y cyhoeddiad ym mis Chwefror.

Does dim amheuaeth fod dyfodiad
y pedwar tim rhanbarthol wedi
effeithio ar y gém lleol ond mae gan
Glwb Rygbi Pontypridd lu o
ddilynwyr ffyddlon a selog. Mae
cefnogaeth gref i Bontypridd, prif
glwb rygbi’r cymoedd, ac mae’r
brwydrau ar faes Heol Sardis a’r
cewri sydd wedi chwarae i’n prif tim
lleol yn aros yn nghof

Mae cyfarwyddwyr Cwmni Ponty
Rugby wedi derbyn cais gan Gwmni
Morbaine i ddatblygu safle unedau
siopau ar y safle. Bydd hyn yn
trawsnweid sefyllfa ariannol Ponty
Rugby ac yn fodd i sicrhau fod rygbi
o’r safon uchaf yn parhau i gael ei
chwarae yn yr ardal.

Ar hyn o bryd mae’r clwb yn
chwilio am safle newydd i godi
stadiwm fydd & lle i 3,000 o bobl
gyda maes chwarae newydd,
ystafelloedd newydd, cyfleusterau
croesawu ymwelwyr a chlwb.

Mae’n amlwg nad oes llawer o
saflecoedd addas ar gyfer maes
chwarae newydd yng nghwm Taf a
bydd tref Pontypridd ar ei golled os
fydd maes Heol Sardis yn cau.

Mae rhai o’r farn y byddai
adeiladu siopau ar faes Heol Sardis
yn niweidio ar y siopau yng nghanol
y dref a bod modd gyda chymorth y
Cyngor Sir a chyrff eraill i ail-
ddatblygu safle Heol Sardis yn
ganolfan chwaraeon a chreu gwell
cyfleusterau i’r chwaraewyr a’r
cefnogwyr.

Pris 60c

Neil Jenkins yn ymarfer ar ei hoff faes - Heol Sardis - cyn iddo ymddeol

eldai

Rhif 195

Beirdd Ifanc yn
Cystadlu

Mae Cystadleuaeth Iolo Morgannwg
i feirdd ysgolion gyfun yr ardal wedi
bod yn boblogaidd dros y
blynyddoedd ac eleni unwaith eto
derbyniwyd llu o gerddi o dair ysgol
gyfun yr ardal.

Roedd y beirniad, Ifan Prys, yn
canmol safon y gwaith ac yn
arbennig diwyg y cerddi a'r ymdrech
a wnaed gan ambell fardd i
addurno'u cerddi a lliwiau a lluniau.

Diolch i athrawon yr ysgolion am
gydlynu’r gystadleuaeth ac i Rhys
Dafis am gadw trefn ar y cyfan.
Mae’n sicr y byddai Iolo yn falch
fod y traddodiad barddol yn parhau
ac rydym yn ffodus i gael beirniad
ifanc, Ifan Prys, sydd wedi profi ei
ddawn fel bardd yn ein prif
Eisteddfodau.

Ifan Prys

Profiad
cyfrifiadurol gwell
i siaradwyr
Cymraeg

Oeddech chi’n gwybod bellach bod
modd defnyddio Windows XP yn
Gymraeg? Mewn ymateb i
ddiddordeb enfawr, mae Microsoft
wedi gweithio gyda Bwrdd yr laith
Gymraeg er mwyn datblygu dau
becyn rhyngwyneb Cymraeg — y
naill ar gyfer Windows XP, a’r llall
ar gyfer Office 2003. Gallwch eu
llwytho yn rhad ac am ddim, ac
maent yn galluogi siaradwyr
Cymraeg i weithio’n haws yn eu
dewis iaith, yn y cartref, mewn
busnes neu ym myd addysg.
Gobeithir hefyd y byddant yn
helpu i hyrwyddo defnydd yr iaith
bwysig hon a’i gwneud yn fwy

hygyrch 1 ddefnyddwyr
cyfrifiaduron ledled y byd.
Gwybodaeth bellach -

www.bwrdd-yr-iaith.org

Dathlwch Gwyl Ddewi
drwy gyfarch pawb yn
G6ymraeg yn Gyntaf

DECHREUWCH BOB SGWRS YN GYMRAEG!

GOLYGYDD

Penri Williams
029 20890040

LLUNIAU
D. J. Davies
01443 671327
HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 1 Ebrill 2005
Erthyglau a straeon
i gyrraedd erbyn
18 Mawrth 2005

Y Golygydd
Hendre 4 Pantbach
Pentyrch
CF15 9TG
Ffén: 029 20890040

Tafod £ldl ar y wé
http://www.tafelai.net
¢-bost
pentyrch@tafelai.net

Merched y Wawr CLWBY )
Cangen y Garth //\7\@ DWRLYN
Meima Morse - S

Eli i'r Galon Cinio

8.00 o'r gloch
Nos Fercher, 9 Mawrth
yn Neuadd y Pentref,
Pentyrch

Pleserau Garddio
Patrick Whelan fydd yn
siarad am dyfu llysiau
organig.
ar 13 Ebrill 2005
yn Ysgol y Creigiau
Manylion - 01443 228196

Gwyl Ddewi

1 pm Dydd Sul
20 Mawrth
yng Nghlwb Golff Radyr

Manylion: 029 20890040

, Argraffwyr:
g Gwasg Morgannwg
Uned 27, Ystad

Ddiwydiannol
Mynachlog Nedd
Castell Nedd SA10 7DR
Fféon: 01792 815152

Cylch Meithrin Cilfynydd
Bore Llun, Mercher a lau
9.30-11.30

Cylch Ti a Fi Cilfynydd
Dydd Gwener
9.30-11.30

Neuadd Y Gymuned,
Stryd Howell,Cilfynydd.
Manylion: Ann 07811 791597

CYLCH
CADWGAN

Q

Owen Martell
yn darllen a thrafod ei waith.
8.00 yh Nos Wener
Mawrth 11

Ysgol Gynradd Creigiau.
Cydnabyddir cefnogaeth
Yr Academi Gymreig

WWW.Cwlwim.com
Gwybodaeth am holl
weithgareddau Cymraeg yr ardal.

CYDNABYDDIR CEFNOGAETH

BWRDD YR IAITH
GYMRAEG

'R CYHOEDDIAD HWN

Os oes angen gwybodaeth o unrhyw
fath am yr iaith Gymraeg, galwch y

LLINELL GYSWLLT
0845 6076070

Llun - Gwener 10.00am - 12.30pm 1.30 - 3.30pm

www.bwrdd-yr-iaith.org

Pont Scott Gibbs

Rydyn ni gyn-ddisgyblion Llanhari
yn cefnogi ei gilydd ... helpwch ni
hefyd. Dilynwch y cyfarwyddiadau
isod.
Ewch i safle gwe
http://www.lda.gov.uk

i bleidleisio dros gais Scott Gibbs fel
y digwyddiad mwyaf cofiadwy yn
hen Stadiwm Wembley. Bydd bont
cysylltu yn y stadiwm newydd yn
cael ei enwi ar Ol yr ennillydd!
Dilynwch y cyfarwyddiadau a
sicthewch mai Pont Scott Gibbs
fydd yno.

Cyngerdd
gan
Gor Merched y Garth
a phlant Ysgolion lleol

yng Nghapel y Tabernacl,
Efail Isaf.

Nos lau, Mawrth 10fed
am 7 o’r gloch

Yr elw tuag at
Apél Tswnami

cymunedau’n gyntaf

Mae’r rhifyn hwn o Tafod Elai yn
derbyn cefnogaeth arbennig
oddi wrth Cymunedau’n Gyntaf
ac fe’i ddosberthir am ddim i
ddysgwyr Cymraeg yn
ardaloedd Cymunedau’n Gyntaf
Rhondda Cynon Taf




I
EFAIL ISAF

Gohebydd Lleol:
Loreen Williams

Genedigaeth

Longyfarchiadau i Geraint a Becky
Thomas o Radur ar enedigaeth
merch fach, Chloe. Chwaer fach 1
Sophie. Wyres fach arall i David ag
Avril Thomas, Nant-y-felin. Mae
Tad-cu a Mam-gu wrth eu boddau.

Chwaraeydd Rygbi o fri!

Mae bechgyn tim rygbi Cymru’n
chwarae’n arbennig o dda ar hyn o
bryd, ond mae merch o’r Efail Isaf
wedi serennu ar y maes
Cenedlacthol hefyd. Roedd Carys,
merch CIlff ac Eifiona Hewitt,
Penywaun yn un o dim buddugol Y
Bib mewn twrnament yn Stadiwm y
Mileniwm yn ddiweddar. Mae’n
debyg fod Carys yn gallu gwibio’n
gyflym iawn i lawr yr asgell —
gwylia dy hun Shane Williams!
Trefnwyd y gystadleuaeth gan
Undeb Rygbi Cymru a’r wobr i’r tim
buddugol oedd tocynnau go
arbennig ar gyfer gém Cymru a’r
Iwerddon. Mwynha dy hun, Carys.

Rhedegwraig o fri!

Un arall o ferched chwim ei throed
o’r Efail Isaf yw Gwenno, merch
ifanca Geraint a Caroline Rees,
Penywaun. Yn y gystadleuaeth
redeg i blant dan 14 oed yn Athletau
Dan-Do ym Mhen-y-bont ar Ogwr
dewiswyd Gwenno a’i ffrind Ceri
Matthews i gynrychioli Cymoedd
Morgannwg yn y Bencampwriaeth
Genedlaethol yng Nghaerdydd.

Triniaeth yn yr Ysbyty

Dymunwn yn dda i Audrey Jones,
Nant-y-felin sydd wedi derbyn
triniaeth ar ei llygaid yn ystod y mis.

Swydd Newydd
Llongyfarchiadau gwresog i
Caroline Rees, Penywaun ar ei
phenodiad yn Bennaeth y
Gwasanaethau Cynnal a Dysgu gan
Awdurdod Addysg Rhondda Cynon
Taf. Fe fydd Caroline yn dechrau ar
ei swydd newydd yn syth ar ol
gwyliau’r hanner tymor.

Merched y Garth
Mae’n gyfnod prysur yn hanes Cor
Merched y Garth ar hyn o bryd. Fe
ymunodd y Coér gyda disgyblion
Ysgol Gyfun Bryntirion, ger Pen-y-
bont ar Ogwr i ddiddanu
Cymdeithas Rieni ac Athrawon yr
Ysgol ar Nos lau, Chwefror 24ain.
Fe fydd grwpiau o blant Ysgolion
Cynradd y cylch a phlant Adran yr
Yrdd, Tabernacl yn ymuno a Chor
Merched y Garth i godi arian at Apél
Tswnami ar Nos lau, Mawrth 10fed
yng Nghapel y Tabernacl. Fe fydd y
cyngerdd yn dechrau am 7 o’r gloch.
Croeso cynnes i bawb.

Taith Patagonia

Mae taith y Cor i Batagonia yn
agosau. Fe fydd aelodau’r cor a’u
gwyr a rhai ffrindiau yn gadael am
Buenos Aries ar Fawrth 25ain i
ddechrau ar y daith gyffrous i’r
Wladfa. Mae brwdfrydedd mawr
ymhlith yr aelodau a phawb wrthi’n
ddyfal yn dysgu ychydig o Sbaeneg
o dan gyfarwyddyd Nia Rowlands
bob Nos Iau cyn dechrau canu.

Catrin Morris yw’r ddolen gyswllt
rhwng y Cor a’r Wladfa a hi sydd
wedi helpu trefnu’r cyngherddau.

Mynd allan i Batagonia i ddysgu
Cymraeg wnaeth Catrin rai
blynyddoedd yn ol. Fe’i swynwyd
gan y wlad a chan un o’r trigolion yn
arbennig. Syrthiodd mewn cariad a
Milton. Fe briododd y ddau a
bellach mae ganddynt ddwy ferch
fach, Elen a Maite.

Merch Mererid, un o aelodau’r cor
yw Catrin ac mi roedd hi’n awyddus
ac yn falch i gael croesawu Cor
Cerdd Dant ei mam i Batagonia.
Gyda llaw mi ganodd Catrin, ei hun
gyda’r cor yn Eisteddfod
Casnewydd llynedd pan oedd adre
gyda’i theulu ar wyliau. Achos
tristwch mawr 1 aelodau’r cor ac i

Catrin yn enwedig yw’r ffaith na
fydd Mererid yn teithio i Batagonia
gyda’r Cor oherwydd gwaeledd sydd
wedi ei llethu am rai blynyddoedd
bellach. Mi fyddai Mererid druan
wedi mwynhau pob eiliad o’r daith.

Perfformir amryw o gyngherddau
ar y daith a bydd aelodau’r Cér yn
ymuno yn y Gwasanaeth
Diolchgarwch yn y Capel yn y
Gaiman. Mae’n debyg y cewch yr
hanes cyffrous ar o6l i’r cor
ddychwelyd. Llinos Swain fydd yn
trefnu rhaglenni’r cyngherddau ac
yn arwain y Cor. Fe fydd cwmni’r
delynores ddawnus, Meinir Heulyn,
i gyfeilio i’r cor ac i berfformio
eitemau unigol yn gaffaeliad mawr
1’r daith.

Rwy’n siwr fod y merched am
ddiolch i Eleri Roberts a Ray
Phillips am eu gwaith trwyadl yn
trefnu’r daith a gofalu amy cyllid.

Y TABERNACL

Adran yr Urdd

Dymunwn yn dda i Barti Unsain y
Tabernacl a fydd yn cystadlu yn
Eisteddfod Gylch yr Urdd yng
Nghanolfan Hamdden Llantrisant ar
ddydd Gwener, Chwefror 25ain.
Bethan Roberts sydd yn hyfforddi’r
plant a Lowri Mair sydd yn cyfeilio
1’r parti. Pob hwyl i chi!

Trefn yr Oedfaon

Mawrth 6ed — Gwasanaeth Cymun o
dan ofal Y Gweinidog.

Mawrth 13eg - Y Parchedig Dafydd
H. Owen, Caerdydd.

Mawrth 20fed - Gwasanaeth yng
ngofal Plant yr Ysgol Sul a’r
Parchedig Eirian Rees.

Mawrth 27ain — Y Parchedig Eirian
Rees

Bydd y Cylch Trafod yn cyfarfod
yng nghartref Eirian ac Ann bob Nos
Sul am 6 o’r gloch.



I
PENTYRCH

Gohebydd Lleol: Marian Wynne
|

PRIODAS YNG
NGHALIFFORNIA

Priodwyd Dafydd Thomas (mab
Ursula) a Julie Vann ddechrau
Ionawr yng Nghaliffornia. Cafodd
Julie ei geni yn Fietnham ond
ymfudodd ei mam a’i saith plentyn
draw i America pan oedd Julie yn
saith oed. Mae Dafydd a Julie yn
gweithio 1 gwmni Spectra Physics a
dyna lle cyfarfu’r ddau. Oherwydd
trychineb y Tsunami ‘roedd yn rhaid
iddynt newid trefniadau eu mis mél
a mynd i’r Bahamas ond erbyn hyn
maent yn 0l yn eu cartref yn San
Jose i’r de o San Francisco.
Llongyfarchiadau a phob
hapusrwydd i’r ddau.

GYRFA CHWIST

Cynhaliwyd noson o gystadlu brwd
yn Nghlwb Rygbi Pentyrch pan
gynhaliodd Clwb y Dwrlyn Yrfa
Chwist ddechrau Chwefror. Y
chwistfeistr oedd Jim Morys a
llwyddodd yn rhyfeddol i gadw trefn
ar y gweithgareddau er gwaethaf
apeliadau ambell gystadleuydd gor
awyddus! Yr enillydd ymysg y
dynion oedd Dewi Hughes ac fe’i
gwobrwywyd & chyw iir o siop
Cadwgan Jones a dwy botel fechan o
chwisgi Cymreig Penderyn. Ac
enillydd y merched — wel ei wraig
Haulwen! Derbyniodd botel win ond
er pwyso taer, gwrthododd ail ran y
wobr sef cyw idr arall. Yn sgil hyn
cafwyd ocsiwn ac ar Ol cystadlu
4 ffyrnig dan anogaeth y chwistfeistr/

Dathlu yn Lon y Fro

Cafwyd hwyl fawr yng ngwesty'r
Marriott, Caerdydd ar ddechrau mis
Chwefror pan ddaeth teulu a
ffrindiau (David) Glannedd ac Anne
George at ei gilydd i ddathlu tri
pheth - penblwydd Glannedd yn 80,
Anne ei briod yn 70 a hefyd 45 o
flynyddoedd priodasol. Yn
bresennol ‘roedd eu plant sef Glyn
a'i gariad Carol, Heather a'i chariad
James, lan a'i wraig Nia a'r plant
Mia sydd yn ddwy flwydd a Sophia
ond yn fis oed. 'Roedd y partin
gyfrinach a syndod mawr i
Glannedd oedd gweld ei bum
chwaer wedi cyrraedd o bellteroedd
Cymru a Lloegr a hefyd hen
ffrindiau Anne o Henffordd. Cafwyd
gwledd o fwyd a hel atgofion ac aeth
y noswaith ymlaen tan orie bach y
bore (cyn i bawb droi mewn i'w
gwelyau.)

ocsiwniar aeth y ffowlyn yn y
diwedd i Greigiau at deulu’r
MacDonalds.

ALFRED RUSSEL WALLACE
Faint ohonom sydd yn ymwybodol
fod yna naturiaecthwr arloesol arall
o’r un cyfnod a4 Charles Darwin a
chysylltiadau & Chymru - sef Alfred
Russel Wallace. Mae Elwyn
Hughes, Bryn Catwg, wedi gwneud
llawer o waith yn dwyn sylw’r byd
gwyddonol at gyfraniad Wallace yn
natblygiad damcaniaeth esblygiad ac
hawlio cydnabyddiaeth iddo. Yn
eironig, oherwydd hyn mae llyfrau
Wallace wedi neidio mewn gwerth
ac Americanwyr yn talu cannoedd
amdanynt! Cyhoeddodd Elwyn lyfr
(Cymraeg) ar fywyd Wallace beth
amser yn 0l a chafwyd blas o’r
hanes mewn darlith ganddo i
Gymrodorion Caerdydd ddechrau
Chwefror.

CAP CYNTAF YN RHUFAIN

Da oedd gweld un o fechgyn
Pentyrch yn ennill ei gap cyntaf yn y
fuddugoliaeth ysgubol yn Rhufain.
Daeth Robin Sowden-Taylor ymlaen
yn chwarter olaf y gém a chael y
cyfle i fod yn rhan o’r achlysur.
Mae’n siwr fod ei deulu yng Nglan y
Nant, yn falch iawn ohono.
Llongyfarchiadau Robin; pob Iwc a
gobeithio daw rhagor o gapiau yn y
dyfodol!

Ganed Glannedd yng Nghrymych,
Sir Benfro, yr hyna o chwech o

blant. Aeth i ysgol ramadeg
Aberteifi ac yn 1942 pan oedd yn 17
mlwydd oed, ymunodd &'t Llu
Awyr. Paratoi awyrennau
‘Mosquito' oedd ei waith, ac wedi'r
glanio yn Ffrainc ym Medi
1944,roedd yn rhan ot tim yn
paratoi meysydd awyrennau yn agos
iT "ffront", symud ymlaen gyda
honno a chyrraedd Brwsel ar
ddiwedd y rhyfel yn Ewrop. Wedi
hynny bu am gyfnod yn y Dwyrain
Canol.

Wedi gadael yr R.A.F bun byw
am gyfnod yn Llundain lle bun
cymryd rhan flaenllaw ym mywyd
Cymry Llundain. Bu'n aelod o gor
Ieuenctid Cymry Llundain a fu mor
llwyddiannus yn y pum degau ac ef
hefyd oedd arolygwr tocynnau gwyl
fawr y Cymry yn Llundain sef
cyngerdd blynyddol Gwyl Ddewi yn
Neuadd Albert pan fyddai'r lle
hwnnw dan ei sang. Chwaraeodd
rygbi a hoci tra yn Llundain ac
‘roedd hefyd yn
athletwr penigamp.

Ar ddiwedd vy
pumdegau daeth ei
waith ag ef i
Gaerdydd ac ym mis
Chwefror 1960
priododd ac Anne -
nyrs o Henffordd a gwrddodd ar
wylie yn Lorette. Wedi cyfnod yn y
ddinas daethant fel teulu i Bentyrch
yn 1976. Maen dal i gymryd
diddordeb ym mhethe’r pentre ac fe
fydd i'w weld eto yn bowlio yn yr
haf wedi it anaf i'w fraich wella'n
llwyr.

Mae Glannedd newydd orffen
blwyddyn Iwyddiannus fel Llywydd
PROBUS cangen Castell Caerdydd -
cangen helpodd ei sefydlu yn 1995.
Mae'n dda i'w weld yn dal ati a



Llestri
‘Gaudy Welsh'

Wyddoch chi rywbeth am y llestri
cywrain hyn? Oes gennych ddiddordeb
tybed? Diolch i garedigrwydd casglwr
brwd o'r Creigiau dyma ychydig o
hanes.

Wrth it Crynwr William Penn gael ei
erlid o Brydain oherwydd ei gred,
ymsefydlodd ym Mhennsylvania ym
1666 - dilynwyd ef gan eraill o'r un gred
a chynigiodd waith iddynt i ddatblygu'r
'Byd Newydd'. Cyd-ddigwyddai hyn oll
gyda chyfnod o galedi mawr yn Ewrop
ac o't herwydd ymfudodd llawer iawn i
Ogledd America yn chwennych gwell
byd. Dywedir i ryw 7,000 o Gymry
ymfudo i Ogledd America o gwmpas
canol y bedwaredd ganrif ar bymtheg
gan gynnwys 250 o Formoniaid
Cymraeg o Ferthyr Tydfil sefydlodd yn
Salt Lake City. Cyrhaeddodd yr ymfudo
o Gymru ei anterth oddeutu 1900 - 1910
pan groesodd rhyw 17,000 o Gymry
dros For yr Iwerydd. Dyna ddiwedd y
bennod gyntaf o safbwynt y cefndir
hanesyddol!

Ond o ble y daeth y llestri 'Gaudy
Welsh'? O ganol yr unfed ganrif ar
bymtheg byddai'r boneddigion Seisnig
yn buddsoddi yn y porslen ceinaf a
wnaed ar ynysoedd Japan.
Cynhyrchwyd y porslen harddaf ar Ynys
Kyushi ac fe'i allforiwyd o borthladd
Imari - a dyna'tr enw a roddwyd ar y
porslen arbennig yma.

Hyd at 1760 deuai'r rhan helaethaf o
borslen cain o't Dwyrain ac er mwyn
ysgogi cynhyrchu crochenwaith yma ym
Mhrydain gosododd y llywodraeth
drethi mewnforio hallt iawn ar gynnyrch
y dwyrain. Datblygodd crochendai
niferus yma ym Mhrydain yn sgil y
galw cynyddol am dseina a phorslen
gyda llawer o'r crochendai adnabyddus
yn copio patrymau'r Imari.
Cynhyrchwyd tseina o'r ansawdd uchaf
gan gwmniau megis Coalport,
Davenport, Derby, Spode, Chelsea,
Minton, Worcester - ac er taw byr eu
hoedl - Abertawe a Nantgarw.

Roedd y crochendai Cymreig yn eu
hanterth rhwng 1800 a 1820. Llestri ar
gyfer y bonedd a gynhyrchwyd gan y
crochendai y cyfeiriwyd atynt eisoes
ond dyheai'r werin bobl am berchen ar
lestri cyffelyb ond mwy fforddadwy,
felly sefydlwyd crochendai a
gynhyrchai lestri cymharol rad a lliwgar
yn ardal Swydd Stafford, Sunderland a
Newcastle. Llestri oedd yn drwm dan
ddylanwad patrymau'r Imari. Caent eu
hadnabod fel y Gaudy Dutch, Gaudy
Ironstone, Gaudy Staffordshire a'r
Gaudy Welsh. Cafodd patrymau

Tri o jygiau Gaudy Welsh hardd

gwreiddiol y Gaudy Welsh a
gynhyrchwyd yn Abertawe a Llanelli eu
copio gan lawer o'r crochendai newydd
a sefydlwyd yn Swydd Stafford. Tyfodd
y diwydiant i'r fath raddau yn yr ardal
honno fel buan iawn y gelwid hi 'Y
Potteries'.

'N 6l yng Nghymru cafodd llestri eu
gwneud yn Abertawe o tua 1764 hyd at
1870. Crochenwaith a wnaed i gychwyn
yna yn ddiweddarach porslen mwy cain.
Cysylltir yr enw William Billingsley -
crochenydd ac addurnwr cain iawn gyda
llestri Nantgarw ac Abertawe fel ei
gilydd. Aeth ef ynghyd & thim o
weithwyr medrus o grochendy
Nantgarw i ofalu am waith Abertawe
ym 1814. Cynhyrchwyd y 'Swansea
Fine China' hyd at 1870 - tseina o
ansawdd arobryn iawn a'r cyfan wedi'i
addurno efo llaw. Ond oherwydd nifer o
broblemau technolegol wrth gynhyrchu,
cwta un darn allan o bob deg fyddai'n
cyrraedd y safon foddhaol - felly'n
amlwg arweiniai hyn at broblemau
cynhyrchu dybryd. Wedi methiant
cynhyrchu'r llestri porslen cain yn
Abertawe trowyd 1 gynhyrchu
crochenwaith o ansawdd is - darnau ar
gyfer defnydd pob dydd y werin bobl -
darnau a nodweddir gan eu lliwiau
hyfryd - glas cobalt, oren dwfn, coch a
gwyrdd weithiau ar gefndir gwyn -
dyna'r Gaudy Welsh. Adnabuwyd hwynt
yn 60l eu patrymau - enwau megis
Aberaeron, Asia, Bethesda, Bodnant,
Gwynedd, Harlech, Llangennith,
Llangollen, Menai, Rhiwderyn a llu o
enwau eraill.

Erbyn hyn roedd crochendai Swydd
Stafford yn eu hanterth ac yn
gynhyrchiol dros ben. Oherwydd
trafferthion eto daeth cynhyrchu i ben
yn Abertawe ym 1910 ac fe
drosglwyddwyd cynhyrchu llestri
Abertawe ynghyd a'u patrymau i Swydd
Stafford lle y parhawyd i gynhyrchu
llestri a adnabyddwyd fel y Gaudy
Welsh.

Gofalwch amdanynt os ydynt yn eich
meddiant. Mae iddynt hanes difyr a
chryn werth bellach, mae'n siwr.

Diolch o galon i H.R. am rannu'r
wybodaeth efo ni.

I
CREIGIAU

Gohebydd Lleol: Nia Williams
|

Mwy o glod i'r Herbertiaid

Llongyfarchiadau mawr 1 Geraint
Herbert ar ennill gradd 5 gyda chlod
yn ei arholiad piano diweddar. Yn
dilyn 6l traed ei frawd mawr a'i
chwaer mae Aled sydd newydd
sicrthau gradd 1 gyda chlod yn ei
arholiad piano. Da iawn chi!

Gwellhad llwyr a buan ...

... 1 Hawys Rees, Y Teras,
dderbyniodd lawdriniaeth yn
ddiweddar. Da deall bod Hawys ar i
fyny ac yn gwella'n dda.

Cynhyrchiadau
Cerddorol yn cadw
teulu yn brysur

Mae dwy aelod o deulu’r Coombes,
Pantglas, Pentyrch yn brysur yn
paratoi ar gyfer perfformiadau
theatrig. Mae Amy Coombes yn
chwarae y prif ran, Dorothy, a’i
mam, Linda yn chwarae rhan Auntie
Em yng nghynhyrchiad Orbit Theatr
o’r Wizard of Oz fydd i’w weld yn y
Theatr Newydd, Caerdydd o 22
Mawrth i 26 Mawrth.

Yna ym mis Ebrill bydd y ddwy
yn perfformio yn Nunsense, Linda
fel Mother Superior ag Amy fel
Sister Amnesia! Llwyfennir
Nunsense ar dydd Sadwrn Ebrill 23
yng Nghanolfan y Miwni,
Pontypridd.

Newy dolown

Maa Rhydfclen yn ymfalchia yn ¢

-
their experiances with you

Mae Ysgol Gyfun Rhydfelen wedi

sefydlu safle gwe newydd gyda

newyddion a gwybodaeth am yr

ysgol a’r disgyblion.

Ewch i
http://www.rhydfelen.co.uk



Ysgol
Gynradd
Gymraeg

Llantrisant

Chwaraeon

Llongyfarchiadau mawr i’r tim pél-
rwyd a fu'n llwyddiannus yng
nghystadleuaeth yr Urdd ym Mhen-
y-bont yn ddiweddar. Fe enillodd y
tim pob un o’u gémau, sy’n golygu
eu bod nhw drwyddo i’r rownd
derfynol a gynhelir yn Aberystwyth
cyn bo hir.

Ar yr wythfed o Chwefror bu timau
pél-droed yr ysgol yn chwarae yn
erbyn Ysgol Castellau. Colli 5-3 fu
hanes y bechgyn ond llwyddodd tim
y merched i guro Castellau o 5 g6l i
0. Daiawn chi ferched!

Eisteddfodau

Cynhaliwyd ein Eisteddfod Ysgol
eleni ar Chwefror y 9fed. Bydd yr
unigolion a enillodd y wobr gyntaf
a’r ail wobr yn ogystal a’r partion
a’r cor yn cynrychioli’r ysgol yn yr
Eisteddfod Gylch yng Nghanolfan
Hamdden Llantrisant ar y 25ain o
Chwefror. Llongyfarchiadau i bawb
a gymerodd ran, ac yn arbennig i
Katie Westphal a enillodd gadair yr
eisteddfod am y gerdd orau ym
Mlwyddyn 6. Diolch yn fawr i Mrs
Treharne a Mrs Edmunds am
feirniadu yn ystod y dydd ac i Mrs
Treharne a fu’n brysur yn
beirniadu’r cystadlaethau
ysgrifenedig hefyd.

Parc Treftadaeth y Rhondda

Ar yr wythfed o Chwefror bu plant
Blwyddyn 5 ar ymweliad 4 Pharc
Treftadacth y Rhondda er mwyn
astudio gwahanol ddefnyddiau yn
ogystal 4 phrofi bywyd dan ddaear.
Cafodd pawb fore wrth eu bodd, a
bydd y daith n6l i’r wyneb yn siwr o
aros yn y cof!

Cymdeithas Rhieni ac Athrawon
Cynhaliwyd cyfarfod blynyddol y
Gymdeithas Rieni ar nos Fawrth yr
wythfed o Chwefror.  Bwriedir
cynnal dau ddigwyddiad yn ystod y
misoedd nesaf, sef twmpath ffarwel
i’r hen ysgol a dawns fawreddog i
ddathlu symud i’r adeilad newydd.
6 Mwy o fanylion maes o law.

Roedd angen 3 bws i gludo’r Adran
Gymraeg i Theatr y Miwni ym
Mhontypridd i weld y pantomeim,
Breuddwyd Branwen. Roedd yna
lawer o gymeriadau da a drwg fel

Branwen, Matholwch,
Bendigeidfran ac Efnisien ac roedd
yr actio’'n wych. Cawsom lawer o
hwyl yn chwerthin ac yn gweiddi
nerth esgyrn ein pennau!

Roedd yr ysgol yn for o wisgoedd
Cymreig pan ddaeth y ffotograffydd
i dynnu ein lluniau ac rydym yn
edrych ymlaen yn eiddgar at eu
gweld. Y diwrnod canlynol roedd
angen bod yn daclus unwaith eto i
gael tynnu ein lluniau fesul teulu ac
yn unigol.

Fe ail-gydiodd y Pwyllgor Eco yn ei
waith y tymor hwn. Buom yn brysur
yn pleidleisio gan fod angen dau
gynrychiolydd o bob dosbarth. Mae
wedi dechrau yn dda oherwydd, er
mai dim ond un cyfarfod sydd wedi
bod, rydym eisoes wedi cael tapiau
newydd fydd yn ein helpu i arbed
dwr.

Cafodd Kiran yn Nosbarth 1 frawd
bach newydd o’r enw Rowan ac
mae’r teulu i gyd yn hapus iawn.

Aeth Dosbarth 6 i Techniquest fel
rhan o’n gwaith ar Y Gofod. Buom
yn gweithio ar eitemau penodol ar
lawr yr arddangosfa cyn mynd i’r
Blanedfa. Fe fwynhaon ni a dysgu
llawer yr un pryd.

Aeth Dosbarth 5 i Lancaiach Fawr
fel rhan o’u gwaith ar Y Stiwartiaid.
Cawsant eu tywys o gwmpas gan y
gweision a oedd yn egluro sut fywyd
oedd yn y maenordy yn y cyfnod

hwnnw. Fe ddysgon nhw lawer
iawn ar waethaf y Saesneg
“Stiwartaidd”.

Mae llawer iawn o salwch o gwmpas
yr ysgol ar hyn o bryd. Gobeithio y
bydd pawb yn cael gwellhad yn
fuan.

Olew i leddfu
straen bywyd

| os hoffech chi wybod ychydig bach

mwy am yr olewydd naws mwyaf
poblogaidd sydd ar gael yn y siopau,
darllenwch y gyfres yma gan Danny
Grehan sydd yn gweithio fel
aromatherapydd/tylinydd  deithiol.
Enw ei gwmni yw lechyd Da (am
wybodaeth ewch i'w wefan —
iechydda.com).

Ylang Ylang (cananga odorata) yw’r
nawfed olew naws i ni edrych arno
fe. Daw’r olew hwn o goeden dal
drofannol sy’n gallu blodeuo’n
felyn, pinc neu borffor. Ceir hwy yn
bennaf yn y Philippines a
Madagascar. Y blodau melyn yw’r
gorau at ein defnydd ni, a cheir yr
olew trwy ddistyllu’r blodau ffres.
Mae’r olew yn gwynto’n felys iawn.

Defnyddir y blodau yn Indonesia
hyd heddiw i’w taenu ar welyau
cyplau sydd newydd briodi, a
defnyddir yr olew mewn llefydd
eraill fel triniaethau gwallt, fel yr
oedd pobl oes Fictoria yn ei
ddefnyddio gan ei fod yn annog
tyfiant.

Mae’'n olew sy'n gallu dod &
phwysau gwaed uchel i lawr, ac i
arafu curiad rhy gyflym y galon.
Mae e’n un da ar gyfer menywod
sydd yn dioddef PMS. Mae’n dda at
y croen e.e. acne, croen seimllyd
neu frathiadau pryfaid. Mae e hefyd
yn olew sydd yn dda i leddfu
teimladau o iselder ac os ydych
chi’n teimlo dan straen.

Mae’n olew digon diogel, ond i chi
beidio a defnyddio gormod ohono
fe, gan ei fod yn gallu achosi pen-
tost i rai 0’1 or-ddefnyddio.

Mae’n cymysgu’'n dda iawn gyda
olewydd blodeuog eraill megis
jasmin a rhosyn, ond hefyd gyda
bergamot, lafant, patchouli,
sandalwood ac oren a lemwn.

Cysylltwch am fwy o wybodaeth ar
sut i ddefnyddio’r olewydd.

Mis nesaf...Lemwn



Chwilioamy
Genhinen Pedr
Gymreig

Mae dau fath o Gennin Pedr sy'n
frodorol i Gymru. Mae Cenhinen
Dinbych y Pysgod yn felyn llachar a
than yn ddiweddar dim ond o
amgylch y dref yma yn Sir Benfro yr
oeddem yn credu ei bod yn tyfu.
Ond, erbyn hyn mae'r blodyn wedi
ei ddarganfod yng nghanolbarth
Sbaen hefyd. Mae'r genhinen
ddeuliw wyllt - gyda'i flodau deuliw
byrion a'i ddail main, i'w weld mewn
ambell goedwig a dol ar hyd y
gororau ac yn nyffrynnoedd Gwy a'r
Wysg.

Rydym wedi plannu cennin Pedr
yn eu miloedd yn ein gerddi, ein
parciau ac ar hyd ein ffyrdd. Ond, ar
yr un adeg, rydym wedi esgeuluso'r
Cennin Pedr gwyllt. Ac erbyn hyn
does dim trwch ohonynt yn tyfu yng
nghefn gwlad.

Mae nifer y safleoedd lle mae'r
Cennin Pedr wedi llethau am sawl
rheswm gan gynnwys colli tir i
ddatblygiadau tai a ffyrdd ynghyd a
newidiadau yn nefnydd tir
amaethyddol. Gan fod pobl wedi
plannu cennin Pedr gwyllt mewn
llefydd tebyg i fynwentydd, mae hyn
yn medru cuddio'r gwir ddirywiad
sydd wedi digwydd. Os ydych chi'n
credu eich bod chi'n gwybod am
safle lle mae cennin Pedr gwyllt yn
tyfu yna cysylltwch & Chyngor Cefn
Gwlad Cymru ar 0845 130 6229.

Y Genhinen ddeuliw wyllt

Tim
pél-droed
yr ysgol

GWASANAETH ARBENNIG
Diolch i Mrs. Gwen Emyr ddaeth i’r
ysgol i gynnal gwasanaethau i blant
CAl a CA2 yn y neuadd. Dysgodd
y plant lawer am stori Mari Jones a’i
Beibl a gwnaethon nhw ymateb yn
dda.

YMWELIADAU

Aeth dosbarthiadau 7 ac 8 i1 Barc
Treftadacth Y Rhondda i weld
arddangosfa o waith yr arlunydd
Nicholas Evans. ’Roedd tua ugain o
luniau yn yr arddangosfa yn dangos
gwaith glowyr. Cafodd y plant gyfle
i fraslunio a gwylio fideo am yr
artist.

Daeth tad Dylan o ddosbarth 7 -
Simon Mohammed - i’r dosbarth i
son am ei waith gyda Chwmni
Bysiau Caerdydd. 'Roedd hyn yn
gysylltiedig 4’n thema ni ‘Teithio’ a
diolch iddo am ddod a nwyddau i’r
plant.

EISTEDDFOD YR YSGOL
’Roedd y plant yn frwd i ganu ac i

TI AFl BEDDAU
Bob Bore Mercher
10.00 - 11.30a.m.
yn Festri Capel Castellau, Beddau

TI A FI TONTEG
Bob Dydd Mawrth
10 -11.30
yn Festri Capel Salem, Tonteg

TI A FI CREIGIAU
Prynhawn Llun 1.30 - 3pm
a Bore Gwener 10 - 11.30am
Neuadd y Sgowtiaid,

Y Terrace, Creigiau
Manylion: 029 20890009

YSGOL GYNRADD GYMRAEG EVAN JAMES
www.ysgolevanjames.co.uk
it N, e
inead 3
EEEE

lefaru yn yr eisteddfod unwaith eto
eleni. Diolch yn fawr i Dafydd Idris
Edwards am feirniadu eto.

Dyma’r plant fydd yn cystadlu yn
Eisteddfod Gylch Yr Urdd Ddydd

Gwener Chwefror 25ain. yng
Nghapel Coedpenmaen ym
Mhontypridd :

Unawd dan 8 — Seren Harris a Carys
Rees.

Llefaru dan 8 — Courtney Romans a
Dafydd Prys Roberts.

Unawd dan 10 - Mari Geraint Rees
ac Arwel Brown.

Llefaru dan 10 — Shannon Gerry ac
Arwel Brown.

Unawd dan 12 — Carwyn Geraint
Rees a Chloe Morgan.

Llefaru dan 12 — Luke Rees a Gwern
Parry.

Deuawd — Mari Geraint Rees a
Carwyn Geraint Rees.

Can Werin — Danielle Farmer a
Carwyn Geraint Rees.

Hefyd bydd cor, parti deusain, parti
unsain Rebecca a pharti llefaru yn
cystadlu. Pob hwyl i bawb.

CHWARAEON

Mae tim pél-droed yr ysgol drwodd i
rownd derfynol cystadleuaeth Yr
Urdd yng Ngerddi Soffia yng
Nghaerdydd, ond collodd tim rygbi
yr ysgol 19-5 yn erbyn Ysgol
Pontyclun yn rownd wyth olaf
Cwpan Ysgolion Pontypridd a’r
Cylch.

DIOLCH

Diolch i’r myfyrwyr fu’n helpu gyda
phlant CAl a CA2 ac i’r rhai fu ar
brofiad gwaith gyda’r plant dan 5.



FFYNNON TAF NANTGARW
A GWAELOD Y GARTH

Gohebydd Lleol: Martin Huws

BYGWTH BOMIO: YN EUOG
Mae dyn o Ffynnon Taf wedi ei gael
yn euog o wneud galwadau ffug i
Faes Awyr Bryste.

Roedd Matthew Murphy-Kitto, 23
oed o Dy Rhiw, yn euog o wneud 12
galwad ffug rhwng Gorffennaf 20 a
21 yn 2003 pan oedd yn gweithio
shifft nos yn ystafell reoli’r maes
awyr.

Clywodd Llys y Goron Bryste fod
Murphy-Kitto’n ddig am nad oedd
wedi cael dyrchafiad.

“Canlyniad yr hyn wnaethoch chi
oedd dryswch ac anrhefn,” meddai
Allan Fuller ar ran yr erlyniad.
Gohiriwyd y ddedfryd tra bod
adroddiadau’n cael eu paratoi a
chafodd Murphy-Kitto fechniaeth.

GWOBOR O £1000

Mae person lleol wedi cynnig
gwobor o £1000 ar 6l colli ei got
mewn ty bwyta.

Aeth rhywun & chot las Viking o
dy bwyta’r Spice Connoisseurs yng
Nglan-y-llyn rhwng hanner awr
wedi un ar ddeg a hanner nos ddydd
Gwener, Chwefror 11.

Roedd y got yn cynnwys eitemau
o werth personol, derbyniadau
busnes lleol ac arian a gasglwyd
oddi wrth fusnesau eraill. Roedd yr
arian i fod i gael ei roi mewn coffor
dros nos ac nid oedd wedi ei
yswirio.

Dylai unrhywun 4 gwybodaeth
ffonio 07762 432539 neu’r orsaf
heddlu leol.

DIRWY O £150

Yn Llys Ynadon Pontypridd cafodd
dyn o Lan-y-llyn ddirwy o £150.
Roedd Jeremy Griffiths, 44 oed,
wedi methu a rhoi gwybodaeth am
yrrwr yr honnwyd iddo gyflawni
trosedd foduro. Nodwyd tri phwynt
cosbi ar ei drwydded.

GALW DIFFODDWYR

Cafodd diffoddwyr tan eu galw
ddydd Sadwrn, Ionawr 29. Roedd
tan yn stafell aml-bwrpas t§ yn Heol

Berry, Gwaelod-y-garth, am hanner
awr wedi deg y bore.

Dywedodd y Frigad Déan nad oedd
yn amheus ac i barafeddyg roi
triniaeth i bensiynwr.

RHWYSTRO HEDDWAS

Yn Llys Ynadon Pontypridd cafodd
dyn o Nantgarw ryddhad amodol am
18 mis. Roedd Gareth Morgan, 25
oed o’r Hendre, wedi rhwystro
heddwas rhag cyflawni ei
ddyletswyddau.

£60 O DDIRWY

Yn Llys Ynadon Pontypridd cafodd
dyn o Ffynnon Taf ddirwy o £60.
Roedd Christopher O’Brien, 38 oed
o Dy Rhiw, yn euog o yrru'n rhy
gyflym a nodwyd tri phwynt cosbi ar
ei drwydded.

DIGWYDDIADAU

CAPEL BETHLEHEM, Gwaelod-
y-garth, 10.30am. Mawrth 6: Y
Gweinidog, Oedfa Gymun; Mawrth
13: 'Y Gweinidog; Mawrth 20: Y
Parchedig Lona Roberts; Mawrth
27: Y Gweinidog.

CYLCH MEITHRIN Ffynnon
Taf, 9.30-12, dydd Llun tan ddydd
Gwener. Taliadau: £4.75 y sesiwn.
Ti a Fi, 1.15-2.30 bob dydd Mawrth.
Taliadau: £1.50 y sesiwn.

CYMDEITHAS ARDDWROL
Ffynnon Taf a’r Cylch: ddydd
Mawrth cynta’r mis, Clwb Cyn-
Aelodau’r Lluoedd Arfog, Glan-y-
Llyn. Manylion oddi wrth Mrs
Toghill, 02920 810241.

YSGOL
PONT
SION

NORTON

Achosion Da

Casglwyd £500 ar gyfer Trychineb y
Tswnami yn Asia a £1500 ar gyfer
gwaith holl bwysig yr NSPCC.
Diolch i rieni a theuluoedd vy
disgyblion am eu haelioni tuag at yr
achosion hyn.

Eisteddfod Ysgol

Cynhaliwyd ein eisteddfod ar Ddydd
lau, Chwefror 10fed lle dewiswyd
plant i gynrychioli’r ysgol yn yr
Eisteddfod Gylch a gynhelir ar
Chwefror 25ain yng Nghapel
Coedpenmaen, Pontypridd. Ein
beirniad yn yr ysgol eleni oedd
Rhydian Bowen Phillips.
Ymweliadau a Phrofiadau
Addysgol

Bu’r disgyblion yn gweithio gyda
chwmni XL Wales mewn gweithdai
gwyddoniaeth. Mae holl ddisgyblion
Cyfnod Allweddol 1 a 2 wedi
cymryd rhan yn y gweithgareddau
yma.

Roedd plant Cyfnod Allweddol 2
wedi mwynhau perfformiad Cwmni
Jugglestruck oedd wedi ymweld a’r
ysgol 1 berfformio drama ar
ddiogelwch yr heol fawr.

cymunedau’n gyntaf
Menter laith

Fforwm Mudiadau Gwirfoddol
yn trafod
Cwmniau yn gweithio yn y
gymuned

Yn Interlink, Pontypridd
2pm, 21 Ebrill

Gwybodaeth: 01685 877183

MENTER CAERDYDD
029 20565658

Bore dydd Mawrth, Mawrth y laf
bydd Menter Caerdydd yn lansio
‘Ffonlyfr’ yn Nhafarn y Mochyn
Du, Pontcanna, Caerdydd am
10.30yb. Mae’r ‘Ffonlyfr’ yn
cynnwys rhifau ffon pobl sy’n
cynnig gwasanaethau drwy’r
Gymraeg yng Nghaerdydd. Mae’r
categoriau yn amrywio o
Gyfieithwyr, Plymwyr, a
Gwarchodwyr Plant i1 wasanaeth
Trin Gwallt. Dosberthir 7,000 o
gopiau o’r ‘Ffonlyfr’ dros Gaerdydd
yn ystod mis Mawrth gan obeithio’n
fawr y bydd trigolion Cymraeg
Caerdydd yn cymryd mantais o allu
derbyn gwasanaeth amrywiol drwy’r
Gymraeg.



TONTEG A
PHENTRE’'R
EGLWYS

Gohebydd Lleol: Meima Morse
|

Pen-blwydd Arbennig

Deallir fod Mrs. Dianne Jones wedi
dathlu penblwydd arbennig iawn
ganol mis lonawr. Daeth y
wybodaeth hwn i glustiau rhai trwy
Raglen Graf - na chlywir yn yr ardal
hon - lle dwedodd gwrandawraig
ffyddlon ei bod wedi bod draw i
Donteg y diwrnod cynt oherwydd yr
achlysur hwn. Estynnwn ninnau ein
llongyfarchiadau a'r dymuniadau
gorau i Dianne.

Swydd Newydd

Llongyfarchiadau hefyd i Mrs. Sian
Davies, St. David's Drive yn ei
swydd newydd fel Swyddog Maes o
fewn y Mudiad Meithrin. Mae Sian
yn edrych ar 6l y Grwp Ti a Fi yn
Salem a Beddau ar hyn o bryd ond,
yn rhinwedd ei swydd newydd, bydd
yn parhau a'r cyfrifoldeb hwn ac yn
chwilio am leoliadau i gynnal
grwpiau newydd gan roddi
hyfforddiant ar y dechrau. Bydd
hefyd yn cefnogi a chynnal y
grwpiau presennol sydd yn rhedeg
yn Rh.C.T. gan mai hi fydd yr unig
Swyddog Maes trwy't ardal eang

Cylch Ti a Fi Tonteg

hon. Deallir mai naw Swyddog
Maes yn unig sydd trwy Gymru
gyfan. Os oes unrhyw un a syniad
neu wybodaeth berthnasol yn y maes
hanfodol bwysig hwn mewn
datblygiad plentyn cysylltwch & Sian
ar 02920 436800. Pob dymuniad da
ichi Sian mewn gwaith na ellir
mesur ei werth.

Cylch Ti a Fi Tonteg

Derbyniodd y Cylch siec am £976
oddi wrth Asiantaeth Arian i Bawb
Cymru yn ddiweddar er mwyn
prynu offer a theganau.

Symud i’r ardal

Edrychwn ymlaen at groesawu
Gareth a Bethan Rowlands a'u teulu
ifanc 1 St. David's
Manor. Gobeithio'n fawr y byddwch
wrth eich bodd wedi symud i'r
Gorllewin atom. Gallwn eich cysuro
nad hwn yw'r Gorllewin Gwyllt
y sonnir amdano!

Capel Salem

Yn anffodus mae Illawer o
anhwylder ymysg ffrindiau ac
aelodau'r Capel. Da yw deall fod
Gwyn Rogers a Gwyn Thomas yn
ymateb i'w triniaeth yn bositif iawn
a dymunir y gorau iddynt adeg
cyfnod anodd. Hyfryd yw clywed
fod Mrs. Margaret Jones yn gwella
wedi ei llawdriniaeth ac edrychir
ymlaen at ei chroesawi yn 0l in
hoedfaon. Dymunir yn dda hefyd i
Mrs. Nesta Rogers gan weld eisiau

ei chroeso a'i chwpaned ar ddiwedd
oedfa fore Sul. Ryn yn danfon ein
cofion cynnes at Miss Janet Davies,
Mrs. Betty Tilling a Mr a Mrs.
Meurig James hefyd.

Cydymdeimlwn a Mrs. Betty
Thomas, gweddw'r diweddar Griff
Thomas a fu'n Gyfarwyddwr
Addysg gofalus ac effeithiol am
flynyddoedd yn y Rhondda. Bu
modryb i Griff, Alice Cook, farw
ganol Chwefror a chynhaliwyd ei
gwasanaeth angladd, o dan ofal y
Parchedig Peter Cutts, yn Siloa
Aberdar.

Croeso i Megan FEiri, merch fach i
Mandi a Dafydd a chwaer newydd
sbon Martha Grug a Hedd Ifan.
Dyma gyfnither arall i Aneurin
Daniel yng Nghaerdydd. 'Dyw
cyrraedd yn gynnar ddim yn elfen
nodweddiadol o fewn y teulu ond
mae'n amlwg fod Megan am dorri tir
newydd! Da yw deall fod Mandi a
Megan yn bod yn ei blaen yn
ffafriol.

Y Gymdeithas

Cafwyd noson ddiddorol dros ben
yng nghwmni Dr John Pugh. Bu'n
disgrifio ei waith a'i ddyletswyddau
ym Mhrifysgol Caerdydd. Noson o
ymestyn gorwelion a diolchir i John
am ei barodrwydd i rannu'i amser yn
y modd hwn. Edrychir ymlaen yn
awr at y 4ydd o Fawrth pan fyddwn
yn difyrru'n gilydd a mwynhau pryd
o fwyd i gofio'n deilwng am Ddewi.

Beirniadaeth Ifan Prys

Bu yn bleser cael darllen a thafoli'r cynnyrch, a rhaid canmol y
safon gyffredinol. Ofnaf oherwydd cynifer yr ymgeiswyr na
fydd modd rhoi sylw ond i'r cerddi a daeth yn agos i'r brig.
Roedd addewid i'w weld yng ngwaith y mwyafrif, ond crefaf ar
i'r beirdd dalu rhagor o sylw i sillafu cywir, troeon ymadrodd a
chystrawen. Mae barddoniaeth yn gyfuniad o syniadaeth a
medrusrwydd & geiriau, ac yn aml iawn y mae cerdd addawol
ei syniadaeth yn goddef oherwydd diffyg gofal a'r defnydd o
eiriau ynddi. Rhaid canmol diwyg gyffredinol y cerddi a
ddaeth i law, a'r ymdrech a wnaed gan ambell fardd i addurno'u
cerddi 4 lliwiau a lluniau. Gobeithiaf y bydd pawb yn dal ati i
fwynhau ymdrin a geiriau, ac y gwelaf eu gwaith wedi ei
gyhoeddi, a gobeithio y bydd pob un o'r cystadleuwyr wedi
rhoi cynnig ar destunau llenyddol Eisteddfod yr Urdd Canolfan
Mileniwm Cymru 2005.

Cystadleuaeth Blwyddyn 7
Testun: Pe bawn i'n fach fach iawn

Roedd testun y gystadleuaeth hon yn rhoi cyfle arbennig i'r
beirdd gymharu, trosi a gwrthgyferbynnu'n naturiol, ac o'r
herwydd cafwyd safon uchel iawn. Mae'n rhaid dweud fod y
beirdd i gyd yn ddyfeisgar iawn a bod eu syniadau i gyd yn
haeddu canmoliaeth.

Mae cerdd Carwyn Hale, o Ysgol Gyfn Rhydfelen yn haeddu
canmoliaeth am hyn. Dychmygwch fod mor fach nes gallu

Chwarae pél droed gyda gronyn o dywod
neu allu
Hwylio mewn cwpan mesen a hwylio i lawr y nant

Mae Elinor Rhys, o Ysgol Gyfun Rhydfelen hefyd yn haeddu
canmoliaeth uchel am ei syniadau gwreiddiol hithau.

Byddai bocs matsys yn iawn fel gwely,

A naddwr yn berffaith fel bwrdd,

A chredwch neu beidio byddai llyfr nodiadau
Yn gyfleus fel ty bach moethus

Gallai gronyn o fwyd fod yn wledd
A llaw'r cloc fel reid mewn parc antur.

Dychmygwch pa mor hawdd fyddai busnesu pe baech chi'n
fach fach iawn. Byddai Beca Lois Harris o Ysgol Plasmawr o
gael bod 'mor fach & smicyn llwch' yn sleifio trwy dyllau clo y
Ty Gwyn a gwrando ar arweinwyr y byd yn trafod materion
pwysig. Byddai hi hefyd yn mynd ar wib ar gychod crand sér y
sgrin a gwrando ar eu sgyrsiau. Yn wir, mae syniadaeth cerdd
Beca gyda'r gorau yn y gystadleuaeth, ond yn anffodus,
rhyddieithol iawn ydi'r dweud. Mae gan Beca gyfle i fod yn
nes at frig cystadleuthau o'r fath wrth roi sylw manylach i fydr
ei gwaith.

Mae sawl un wedi gallu rhagweld anfanteision bod yn fach.
Mae Megan Price yn gorfod 'wynebu peryglon o awr i awr'.

Ofni pryfaid, ofni glaw
Byw mewn corff hyd cledr 1law.

Byddai Gwenan Price o Blasmawr hefyd yn ofnus fel y mae'n
egluro -

Pe bawn i'n fach fach iawn,

Ofni'r ardd a'r morgrug a wnawn.
Gwair fel coed enfawr, pryfaid fel pla,
Lle hynod beryglus ar ddiwrnod o ha.

Pe bawn i'n fach fach iawn

Pe bawn i'n fach fach iawn

Byddwn i'n gallu edrych ar fy anrhegion
I gyd cyn y Nadolig!

Byddwn i'n gallu crepian dros y ty

Yn chwarae triciau ar bawb arall.
Amser Nadolig

Byddwn i'n gallu neidio

Ar y goeden

Ac esgus mai fi yw'r angel!

Kira Tavener

Byddwn i'n gallu neidio ar y gath
Ac esgus bod yn gowboi.
Byddai hynny'n hwyl dros ben!
Neu eistedd ar y gath ac esgus
Mai tarw gwyllt yw hi.
Neu syrffio yn y sinc neu'r bath!
Pan fyddwn i'n gwylio ffilm
Byddai fel pe bawn i mewn sinema,
A byddwn i'n gallu mynd i'r sinc
A gweld
Ble mae'r dwr yn mynd.
Kira Tavener
Ysgol Gyfun Rhydfelen

Mae Kristopher o Blasmawr wedi sgwennu cerdd syml, fer,
sydd a'i mydr a'i chynnwys yn smala iawn. Dyma hi yn ei
chrynswth.

Oherwydd fi'n fach

A ddim yn dal

Fydda i ddim yn gallu
Edrych dros y wal

Achos fi'n fach
Rhaid gofyn i wrach
Fynewid i'n 61

Yn dal.

Mae Morfudd Mathews o Blasmawr yn agos i'r brig, gan
Iwyddo i weld manteision ac anfanteision bod yn fach fach
iawn. Er iddi weld pa mor braf fyddai cael chwarae gyda'i
theganau o fore gwyn tan nos,

Ond, un funud, doedd bod yn fach
Ddim yn fél i gyd.

... wedi i mi feddwl

Mae mywyd i yn llawn.

Gwell bod yn berson unarddeg
Na bod yn fach fach iawn.

Y gerdd sy'n dod i'r brig, fodd bynnag, yw cerdd Kira Tavener,
o Ysgol Gyfun Rhydfelen. Mae ei syniadau hi'n rhai dyfeisgar
iawn iawn, ac yn gyfrwys, ond mae hin llwyddo i danio'r
dychymyg wrth orffen ei cherdd mewn ffordd mor ddirgel!

Blwyddyn 7: 'Pe bawn i'n fach fach iawn'

1 Kira Tavener, Rhydfelen

2 Morfudd Mathews, Plasmawr

3 Kiristopher, Plasmawr

Agos i'r brig

Gwenan Price, Plasmawr, Megan Price, Plasmawr, Elinor
Rhys, Rhydfelen, Carwyn Hale, Rhydfelen, Beca Lois Harries,
Plasmawr.



Cystadleuaeth Blynyddoedd 8 a 9
Testun: Cerdd sy'n gorffen '...yn y diwedd.'

Mae'r testun yma yn rhoi penrhyddid llwyr i'r beirdd ddilyn eu
trywydd eu hunain, ac mae'r amrywiaeth o themau y mae'r
beirdd wedi dewis canu arnynt yn helaeth iawn o'r herwydd.
Mae, wrth gwrs yn bosib, cael gormod o ryddid, a gellir gweld
sawl cerdd lle mae "yn y diwedd" wedi gorfod cael ei
ychwanegu ar waelod y ddalen mewn pensel. Mae rhai beirdd
wedi anghofio am y testun yn llwyr, ac yn anffodus, er bod eu
cerddi yn teilyngu sylw, rhaid cyfyngu'r sylwadau i'r cerddi
testunol.

Mae'r themau y mae'r beirdd hyn wedi dewis canu arnynt yn
fwy dwys yn gyffredinol. Mae Meilyr Geraint Rees, o Ysgol
Gyfun Rhydfelen, yn trafod llawenydd y Nadolig, a't holl
anrhegion, ond buan iawn y mae'n blino chwarae gyda nhw, ac
mae'n sylweddoli mai

... dathlu geni'r Iesu
Sy'n bwysig yn y diwedd.

Mae cerdd Celyn Ferris, o Ysgol Gyfun Llanhari, yn lleddf
iawn ei thraw. Mae hi'n tafoli'r pwrpas mewn byw, yn unig, yn

neb, ac yn penderfynu nad oes dim pwrpas mewn byw yn y
diwedd.

Yn unig ar ei phen ei hun
mae'r dagrau'n dechrau llifo
fel y glaw ar arfordir Llyn.

Ystyried pa bynciau i'w dewis, a beth fydd ei gyrfa mae
Rhianwen o Ysgol Gyfun Plasmawr. Mae hi'n ystyried sawl
gyrfa ac yn sylweddoli mai 'bod yn hapus sy'n bwysig yn y
diwedd'. Mae'r gerdd yma yn dangos meistrolaeth ar fudr ac
odl.

Dwi ddim eisiau bod yn lanhawr a gwisgo ffedog binc,
Defnyddio bleach i lanhau'r bath a Cif i sgrwbio'r sinc
Un llaw yn gafael yn fy mop a'r llall yn dala clwt,
Sgrwbio, dwstio, sgleinio,

Nes bod y t§ yn dwt.

Mae Alaw LeBon o Ysgol Gyfun Plasmawr yn adrodd stori
amdani hi a'i thad yn peidio gweld lygad yn llygad ynglyn a
gadael iddi fynd it dref yn ystod y penwythnos. Mae hi'n
cyfosod ei barn hi a barn ei thad yn gelfydd iawn cyn cyrraedd
diwedd y pnawn, a hithau wedi diflasu, yn erfyn am i'w thad
ddod i'w nél.

Acth nifer fawr o bobl ar drywydd y drychineb ddiweddar yn
Asia, a cherdd felly sydd gan Ffion Sayer o Ysgol Gyfun
Llanhari. Mae Ffion yn gofyn i'w mam i gael gwneud nifer o
bethau, megis mynd i'r pictiwrs a lliwio'i gwallt yn binc, ond
'Na' yw ateb ei mam bob tro. Ond llwydda Ffion i newid barn
ei mam yn y diwedd.

Mam ga i gynnal parti
I godi arian i drychineb y Tsunami?
"Cei siwr" cytunodd mam yn y diwedd.

Mae cerdd Tanwen Rolph, o Ysgol Gyfun Plasmawr, yn trafod
yr un testun.

Mae ei cherdd yn dechrau'n gryf,

Bysedd yn mwytho'r tywod
Yn ysgafn

Cyn gwrthgyferbynnu hynny a'r drychineb,

Crafangau gwynion
Yn dod i gipio bywyd

Mae hi'n llwyddo i gyfosod y cymorth yn llifo i
Asia a'r dvr,

Doethion a bugeiliaid yn dod a rhoddion,
Y byd fel un.

Mae Mia James, o Ysgol Gyfun Llanhari, wedi dewis son am y
Gemau Olympaidd. Mae'n llwyddo i ddal ysbryd Gwlad Groeg
a chyffro a chystadleuaeth y gemau i'r dim, gan ganolbwyntio
ar fuddugoliaeth Kelly Holmes.

Blynyddoedd 8 a 9: ...yn y diwedd.
1 Mia James, Llanhari

2 Tanwen Rolph, Plasmawr

3 Ffion Sayer, Llanhari

Agos i'r brig
Alaw LeBon, Plasmawr, Rhianwen, Plasmawr, Celyn Ferris,
Llanhari, Geraint Rees, Rhydfelen.

Kelly

Duwiau Mynydd Olympia yn ein galw ni'n ol:
Haul Awst Athen yn denu'r dorf.

Y pump cylch enwog yn croesawu'r byd,

Y fflam draddodiadol yn arwydd o heddwch.
Llygaid yn syllu fel gwdi-hws

Ar y seremoni o faneri a chwedlau lliwgar.

Tan cryf yr awyr yn dechrau
Targedu unigolion talentog.

Chwys yn rhedeg fel rhaeadr
A meddalwedd meddygar byw yn anelu at orwel arbennig.

Enwau cyfarwydd yn taro ein meddwl fel cloch,
Nerfusrwydd wedi ei ysgrifennu ar wyneb gwefreiddiol
Kelly Holmes,
Clwstwr o goesau cryf a chadarn yn ysu am symyd,
Ar eich marciau, barod...CLEC!!!!

Blynyddoedd o siom, chwysu'r oriau hir,

Tactegau yn methu, cymalau yn rhwygo, OND heddiw -
Camau yn llyncu, breichiau yn chwipio,

Yr hyder yn ei hwyneb yn amlwg.

Coron o ddail!
Torch o flodau!
Medalau aur!

Buddugoliaeth yn y diwedd!

Mia James
Llanhari

11

Mia James

Cystadleuaeth Blynyddoedd 10 ac 11
Testun: Tu 6li'r llen

Mae'r testun hwn yn rhoi cyfle i drafod pynciau dwysach, er i
sawl un fynd ar 6l llenni diriaethol ystafelloedd gwely. Mae
Mari Thomas, Ysgol Gyfun Llanhari, wedi mynd ar 6l llenni'r
llwyfan ac wedi cael hwyl dda iawn ar y gerdd.
Fodd bynnag, y beirdd hynny sydd wedi mynd ar 6l y llenni
haniaethol sydd wedi rhagori yn y gystadleuaeth.

Mae Illtud Deiniol, Ysgol Gyfun Rhydfelen, yn cymharu'r
chwaraewyr rygbi cyhyrog sy'n brwydro ar y cae, gyda'r

Pwyllgor pwyllog
Boliog

Blonegog

Yn curo cefnau
Ysgwyd dwylo
"Da iawn hogia
Enillon ni eto"

sydd y tu 61 i'r 'llen wydr mewn ystafell fyglyd'.

Bwlio yw thema Aimee Evans o Ysgol Gyfun Llanhari. Mae
hi'n cuddio'r ffaith ei bod hi'n anhapus,

Ond does neb yn gwybod fod hyn i gyd yn digwydd
Achos y wén y mae'n rhaid i mi ei phaentio dros fy wynoeb
bob dydd.

A bwlio sydd gan Elinor Jordan, hefyd o Lanhari. Mae'r llen
sydd gan Elinor yn wahanol, sef y wyneb cyhoeddus rhadlon
sydd gan y bwli, a'r personoliaeth greulon sydd tu 61 i'r llen.

Celwyddau, cweryla, casineb
dyna hi mewn tri gair

ond i bawb arall

merch mor neis, mor hyfryd

Hunan-niweidio yw thema cerdd Owain Thomas, Ysgol
Rhydfelen.

Rwy'n wylo am oesoedd y tu 6l i'r llenni,
Dim ond mewn cwmni rwy'n llwyddo i wenu.
Afndl i'r tywyllwch ar 6l i ni gwrdd

Torraf a gwaedaf fy mywyd i ffwrdd.

Mae Mair Roberts, Llanhari, yn gelfydd iawn yn adleisio'i hun
yn y pennill cyntaf a'r olaf

Tu 611 bob llen,
Y mae cyfrinachau
Na ddylai gael eu dinoethi...

Mae ganddi sawl llen, a sawl cyfrinach yn llechu y tu 6l iddynt,
ond yn eu plith

Tu 6l i len sér a streipiau yr UDA

Y mae'r genhedlaeth nesaf o filwyr
didrugaredd yn cael eu hyfforddi

Yn nheyrnas Disney.

Y gynnau marwol yn disgleirio

Ym Mhawennau Mickey Mouse.

Y gwenwyn sur yn y Coca Cola

Sy'n creu byddin o gewri tew, trwm i addoli
Brenin Ronald Macdonald.

Teyrnged i'r rhai a gollodd eu bywydau yn
erchylltra Auschwitz sydd gan Iolo James,
Llanhari. Mae'n grefftus iawn yn ei ganu, yn
ailadrodd yn effeithiol,

Y nefoedd ysgarlad

Y nefoedd trwm

Y nefoedd amhur

Ein nefoedd ni, eu nefoedd nhw.

A chyflythrennu celfydd,

Nes i niwl y nwy noeth
Anwesu eu cyrff diymadferth.

Yn fuddugol, mae Mirain Dafydd, Plasmawr. Beth sydd
ganddi hi yn ei cherdd yw cyfosod wynoeb cyhoeddus y
Prifweinidog &'i gymeriad y tu 6l i len drws deg Downing Street.
Mae hi'n gerdd grafog, os nad yn bregethwrol mewn mannau,
ond teimlaf'i fod lle i hynny weithiau.

Blynyddoedd 10 ac 11: Tu 6l i'r llen

1 Mirain Dafydd, Plasmawr

2 Iolo James, Llanhari

3 Mair Roberts, Llanhari

Agos i'r brig

Owain Thomas, Rhydfelen, Elinor Jordan, Llanhari, Aimee
Evans, Llanhari, Illtud Deiniol, Rhydfelen, Mari Thomas,
Llanhari

Cystadleuaeth Blynyddoedd 12 a 13
Testun: Awydd

Ar y cyfan, roeddwn yn siomedig & nifer a safon gyffredinol y
cerddi yn y gystadleuaeth hon. Gobeithiaf fod barddoniacth yn
mynd & bryd myfyrwyr chweched dosbarth, ac roeddwn wedi
disgwyl gweld cerddi mwy uchelgeisiol yn eu themau a mwy
crefftus yn eu gwneuthuriad. Fodd bynnag, y mae pedair cerdd
yn dod i frig y gystadleuaeth.

Rhaid nodi, mai i ddisgyblion blynyddoedd 12 a 13 mae'r
gystadleuaeth hon. Bydd rhai ohonoch sydd wedi darllen enw
buddugwraig cystadleuaeth blynyddoedd 10 ac 11 yn
gyfarwydd a'r enw Mirain Dafydd. Cerdd o'i heiddo hi yw un
o'r cerddi gorau yn y gystadleuaeth hon hefyd - a da gweld
uchelgais o'r fath. Fodd bynnag, mae'n anffodus mai cerdd ar y
testun 'Anhegwch' yw'r gerdd a gynigiodd i'r gystadleuaeth
hon, oherwydd, er ei rhinweddau, ni ellir ystyried ei
gwobrwyo, beth bynnag am y ffaith nad yw y bardd medrus
yma ym mlwyddyn 12.

Awydd torri oddi wrth gonfensiynau bywyd sydd gan Ceris
Davies, Rhydfelen yn gefndir i'w cherdd hi. Mae ei mudr yn
llwyddo, cystal a mudrau rapwyr cyfoes. Wn i ddim os mai
dyma oedd ei bwriad, ond dylai Ceris arbrofi rhagor ar y ffurf
yma. Byddai'n sicr cystal & MC Sleifar neu Pep Le Pew o
ddygnu arni.

Rheolaidd yw penillion Heledd Williams, Plasmawr. Mae
ynddi nodweddion amlwg, a theimlaf yn sicr bod Heledd yn
sylweddoli beth ydynt. Teimlaf fod nodi ambell wendid am fod
yn fwy manteisiol i'w gyrfa farddonol na nodi'r cryfderau
amlwg yn ei gwaith. Rhaid iddi wylio rhag rhoi ansoddair o
flaen enw er mwyn hwyluso'r odl. Mae barddoni yn gém o
chwarae a geiriau, a dwi'n siwr y gall Heledd osgoi'r arfer hen-
ffasiwn yma wrth chwarae'r gém yn dda fel y gwn, o safon ei
gwaith, y gall hi. O ran crefft, heb son am ymdriniaeth a'i

——»—



Tuoli'r Llen

Y wén ffug,
Yr addewidion gwag,
Y bygythiadau sbeitlyd.

Yr agwedd snobyddlyd,

Y sicrwydd yn ei lais,

Cyfoeth, barusrwydd, di-egwyddor,
Anghyfiawnderau,

Gwendid.

Yr alarch celwyddog,

Yn grand ac yn llonydd,

Yn brydferth a diffws.

Ond tu hwnt i'r wyneb,

Panig, stryffaglu, cicio.
Brwydro i'w achub rhag suddo...

Tu 6l i'r 11én felfed,

Ym moethusrwydd rhif deg,
Y mae ysbryd cydwybod
Yn ei daro.

Martsio ei filwyr
- Llofrudd
Twyllo ei bobl
-Celwyddgi
Arwain y wlad
-Damwain

Mynyddoedd o gelwydd

Yn brifo ein clyw,

Ar sgrin lydan Sony,

Yn cario ei neges i weddill y wlad.
Celwydd arweinydd.

Gwarth cenedl.

Tu 6l i len y cyfryngau,
A'r esgusodion di-ri,

Mae ei gamgymeriadau
Yn cau amdano.

Fel crafangau marwolaeth
Yn cau am wddf
Bachgen bach.

Mirain Dafydd
Ysgol Gyfun Plasmawr

Mirain Dafydd Ffion Rolph

Awydd

Gwelaf olau'n eistedd ar y gorwel,
Ysu am fod yn bererindotwr rhydd,
Syllu ar linell sy'n cuddio'r dirgel,

Yn poeni am ddim ond byw bob dydd.

Y tu 6l i fariau haearn, nid oes amgarn

dieflig geiriau llawn rhagfarn.

Llygaid y llegach yn chwilio porth y gyfrinach
i'w rhyddhau o grafangau caethfasnach.

Llif fy nhraed innau fel tonnau digyrrith tros garreg a glaswellt a'm gwlad,
Wrth anadlu'm treftadaeth a geiriau fy Nheidiau, mae f'ysbryd yn teimlo rhyddhad.

Yn lle llenwi,

Mae calon carcharor yn gwaedu hiraeth.
Diffeithwch oer,

Yn galaru am gysur brawdoliaeth.

Dal i grwydro mae f'enaid tra bod dioddefwyr pell
Yn llefain ei lafur mewn anghynnes gell,

F'awydd i am fynd i ben draw'r byd

Tra bod hwn yn erfyn am fynwes glyd.

Mae'r Amerig yn aros! Mae'n nhraed yn barod i ddilyn
Fy nghalon sydd wedi hwylio eisoes,

At hunllef bob cacthwas wnaeth groesi't Iwerydd,

Ac uffern gweddill eu heinioes.

Gwelaf olau'n eistedd ar y gorwel,

Yn cynnau fflamau chwant teithio ar doriad gwawr,
Machlud wnaeth yr un haul ar awydd caethwas

I ennill ei ryddfraint gwerthfawr.

Ffion Rolph
Ysgol Gyfun Plasmawr

thestun, mae Heledd yn dangos addewid mawr a gobeithiaf y
bydd yn dal ati.

Ffion Rolph, Plasmawr, (perthynas i Tanwen?) sydd yn dod
i'r brig. Son y mae am fywyd beunyddiol at awydd i gael
mynd dros y gorwel, a chyfosod hynny 4 ffawd y caethweision
yn cael ei cludo i America.

Mae yn y gerdd sawl gair a oedd yn ddieithr i mi, ond y
maent yn talu am eu lle, ac yn dangos mwy am anwybodaeth y
beirniad nac am ddewis geiriau'r bardd. Rhaid rhoit un
rhybudd, fodd bynnag, i Ffion ag a roddwyd i Heledd ynglyn a
rhoi ansoddair o flaen enw.

Mae yn y gerdd gyffyrddiadau cynganeddol 'llygaid y
llegach' a 'glaswellt a'm gwlad' a mae'r defnydd o odl a rhythm
yn gweithio ganddi. Mae hi hefyd yn clymu dechrau a diwedd
y gerdd yn gelfydd, ac yn llawn haeddu'r wobr gyntaf.

Blwyddyn 12 a 13: Awydd

1 Ffion Rolph, Plasmawr

2 Heledd Williams, Plasmawr
3 Ceris Davies, Rhydfelen

Canmoliaeth
Mirain Dafydd, Plasmawr

MEN TER IA

DECHRAU A DIWEDD

Mae Mawrth/Ebrill yn adeg anodd i bob
sefydliad. Mae dechrau newydd gyda
blwyddyn ariannol newydd ar laf Ebrill
ac y mae diwedd i’r flwyddyn ariannol
flaenorol. Mae’n braf i gael dechrau
newydd, mae modd datblygu
gweithgareddau newydd, gwneud
cynlluniau newydd, asesu beth sy’n
gweithio a beth sydd ddim yn gweithio,
mae’n gyfle newydd. Tuag at y diben
yna y mae pob adran o’r Fenter wrthi yn
paratoi cynllun blwyddyn gan ystyried
beth fyddan nhw’n wneud o fis i fis
trwy’r flwyddyn nesaf. Mae diwedd y
flwyddyn flaenorol fel arfer yn brofiad
da hefyd wrth edrych yn 6l a beth sy
wedi digwydd a cheisio cadarnhau trefn
ar yr adroddiadau ariannol. A dyna le
mae pryderon yn dod at y flwyddyn
nesaf. Rydym yn aros o hyd am
gadarnhad cyllid at swyddog ieuenctid.
Rydym yn aros o hyd am gadarnhad
cyllid at swyddog gwasanacthau plant.
Rydym yn aros o hyd am gadarnhad
cyllid at glybiau carco / cynlluniau
gwyliau. Rydym yn aros o hyd am
gadarnhad cyllid at Barti Ponty.
Gallwch weld bod ein gwaith yn anodd.

NEWIDIADAU STAFF

Mae dau aelod o staff yn symud ymlaen
nawr. Mae Llinos Owen yn gadael ei
gwaith fel swyddog gwasanaethau plant
ond yn aros gyda ni fel arweinydd Clwb
Carco Tonysguboriau - mae hi’n
awyddus i weithio yn agosach gyda
phlant yn hytrach na rheoli pobl eraill.
Mae Dewi Phillips yn mynd yn 4l at
Brifysgol Cymru Aberystwyth i wneud
gwaith denu myfyrwyr newydd at y
brifysgol honno. Mae’r ddau ohonyn
nhw wedi gwneud gwaith arbennig o
dda i ni yn y Fenter ac rydym yn
dymuno yn dda iddyn nhw yn eu
gyrfaoedd newydd

CWRS CYFIEITHU AR Y PRYD

Mae 12 o bobl wedi dechrau ar gwrs
cyfieithu ar y pryd o dan ofal Elin Tudur
ym Mhrifysgol Morgannwg.  Rhian
Powell sydd wedi trefnu’r cwrs ac y

14 mae staff sawl menter iaith yn mynychu

jiit

Bore Coffi
Y Bwtsiars
Llantrisant

\

yn ogystal a chyfieithwyr newydd a
phrofiadol o Rondda Cynon Taf. Mae
offer cyfieithu ar gael i’w llogi gan y
Fenter ac rydym yn gallu benthyg yr
offer am gostau yn unig at grwpiau
cymunedol bach. Mae Rhian Powell
hefyd yn darparu gwasanaeth cyfieithu
ar bapur wedi anelu at grwpiau
cymunedol bach neu gyrff preifat sydd
ddim wedi gwneud defnydd o’r
Gymraeg o’r blaen. Mae manylion llawn
ar gael gan Rhian Powell ar 01685
877183

CWRS CYCHWYN BUSNES

Mae e nol! Ydy, mae Guto Bebb yn
dychwelyd atom unwaith eto eleni i
redeg cwrs i bobl sydd am ddechrau eu
busnes eu hunain. Cynhelir y cwrs yn
adeilad Business In Focus, Trefforest, ar
03/03/05, 09/03/05 & 17/03/05. Mae
manylion llawn ar gael gan Vicky Pugh
ar 01685 882299. Mae’r cwrs yma yn
dilyn dwy noson adeiladol a gynhaliwyd
fel rhan o weithgareddau Potentia gyda
Danny Grehan ym mis Ionawr.

CWLWM BUSNES YN CYFARFOD
Guto Bebb hefyd fydd siaradwr nesaf
Cwlwm Busnes y Cymoedd sy’n
cyfarfod am 6.15pm ar nos Fawrth
22ain Mawrth 2005 yng Nghanolfan
Menter y Cymoedd, Abercynon mewn
cydweithrediad gyda Chyngor Rhondda
Cynon Taf. Gan fod Guto yn gyn-
ymgeisydd gyda’r Blaid Geidwadol
rwy’n siwr bydd diddordeb mawr gyda
phobl i glywed ei farn ar “Gyfalafiacth
Gymraeg a Dyfodol yr Ilaith”. Mae
manylion llawn ar gael gan Vicky Pugh
ar 01685 882299.

DYSGWYR WRTH GALON EIN
GWAITH

Rwy’n siwr eich bod yn gwybod fod y
gyfres o gyrddau coffi sydd gyda ni yn
cynnwys Pontypridd 12pm Dydd lau, a
Llantrisant 10.30am Dydd Gwener yn
denu nifer fawr o bobl bob wythnos.
Trefnwyd trip dysgwyr 1 ganolfan
newydd y Mileniwm ym Mae Caerdydd
a chafwyd dros 60 o bobl yn awyddus i
fynd! Bu raid cael dau drip o dan ofal
Huw Thomas Davies a Rhian James.

Erbyn hyn y mae dau is-bwyllgor
dysgwyr gyda ni sef Llantrisant o dan
gadeiryddiaeth Colin Williams ac
Aberdar o dan gadeiryddiacth Linda
Spilsbury. Rydym yn ystyried ar hyn o
bryd beth fyddai’r ffordd orau i sefydlu
grwp tebyg yn y Rhondda hefyd. Un
peth y mae’r grwpiau dysgwyr yn
awyddus i wneud ydy datblygu cyfres
gyson o Sadyrnau siarad yn ystod y
flwyddyn nesaf. Cynhelir yr un gyntaf
yng Nghanolfan Parc Gwledig Aberdar
rhwng Y Pasg a’r Haf eleni gyda rhai
eraill i ddod yn Nhaf-Elai a’r Rhondda

yn ystod y flwyddyn.

STRATEGAETH GERDDORIAETH
YN ENNYN DIDDORDEB

Rhyfedd o fyd ond ydy? Nid yw
pwyllgorau CIC na Phwyllgor Gwaith y
Fenter wedi cael cyfle i drafod drafft
Strategaeth Gerddoriaeth y mae Aneirin
Karadog a Vicky Pugh wedi paratoi.
Cipolwg sydyn ar ddrafft cynnar ydw i
wedi cael i ddweud y gwir. Er hynny y
mae wedi ennyn diddordeb ymbhlith staff
Rhondda Cynon Taf a Cherdd
Cymunedol Cymru sy’n awyddus iawn i
gydweithio a chefnogi’r symudiad. Mae
prosiect Sonig, cerddoriaeth i’r
ieuenctid, wedi cefnogi’r fenter ers rhai
blynyddoedd yn Rhondda Cynon Taf.
Nawr maen nhw am gynllunio yn
agosach a datblygu cynlluniau mwy
uchelgeisiol gyda ni ac y mae Canolfan
Gelf y Miwni yn chwarae rhan ganolog
yn y cynlluniau hynny. Y bwriad ar hyn
o bryd ydy i gael dwy noson - nos
Wener mae Heather Jones eisoes wedi
cytuno i ganu - a bandiau nos Sadwrn
yn Y Miwni adeg Parti Ponty a chyfres
0o 4 gig bandiau safonol Cymraeg yn
ystod y flwyddyn nesaf.

STRATEGAETH CHWARAEON O
DAN YSTYRIAETH HEFYD

Mae trafodaecthau hefyd ar y gweill
ynglyn & datblygu strategaethau
chwaraeon Cymraeg CIC mewn
cydweithrediad & Strategaeth
Chwaraeon Yr Urdd gyda chefnogaeth
Dyfrig, Gary a Rhodri o’r Urdd



TREFNWCH LE AR GYNLLUNIAU
CHWARAE’R PASG

Does dim llawer o amser tan Y Pasg! Os
ydych chi eisiau trefnu lle i’ch plant ar
gynlluniau chwarae’r Fenter yn
Abercynon, Bronllwyn, Rhydfelen a
Llanhari gwnewch hynny nawr os
gwelwch yn dda drwy ffonio Huw
Thomas Davies ar 01443 226386 gan
dalu gyda Cherdyn Visa/Mastercard.
Erbyn hyn y mae perfformiad
Dragonfall, sesiwn Bwyd y Byd,
dawnsio a chanu Pop Idol, sesiynau
chwaraeon ac ymweliadau sér megis
Spiderman yn sefydlog iawn yn
ychwanegol at y nofio a’r celf a chrefft.
Ychydig iawn o amser sydd gyda’r plant
o flaen y teledu.

CLYBIAU CARCO TACH ANGEN
PLANT A STAFF

Oce, mae’n wir bod sawl clwb carco yn
cael nosweithiau parti MacDonalds ac
eraill yn cael nosweithiau sglods sydd
yn boblogaidd iawn gyda’r plant. Mae
rhai nawr hefyd yn gwneud nosweithiau
Bwyd y Byd gan fod rheini mor
boblogaidd yn y cynlluniau chwarae.
Serch hynny, y mae’r clybiau hefyd yn
gwneud llawer iawn mwy o chwaraeon
nawr ac y mae rhai yn trefnu sesiynau
aerobics a nofio hefyd er mwyn cadw’r
plant a’r staff yn ffit ac yn brysur.
Mae’r clybiau ar gael yn syth ar 6l ysgol
o 3.30pm ymlaen fel arfer ar safle’r
ysgolion yn Aberdar, Abercynon,
Bodringallt, Bronllwyn, Castellau,
Dolau, Evan James, Heol y Celyn, Garth
Olwg, Llanharan, Llwyncelyn,
Llynyforwyn, Pontsionorton,
Rhydygrug, Tonyrefail, Tonysguboriau,
Twynyrodyn ac Ynyswen. Rydym yn
gwneud ymchwil ar hyn o bryd ac yn
gobeithio agor Clwb Carco Llantrisant
wrth i’r ysgol symud i’w safle newydd
ar 0l y Pasg. Rydym yn chwilio am staff
rheolaidd yn gyson. Os ydych chi’n
gweithio neu’n rhiant plentyn mewn un
o’r ysgolion uchod ac a diddordeb
mewn cynorthwyo gyda’r clwb carco
rhowch wybod i mi yn syth - Steffan
Webb 07976 167086 - mae ffurflenni
cais ar gael o swyddfa’r Fenter yn
Llantrisant 01443 226386 - ac rydym yn
cynnal cyfweliadau yn rheolaidd iawn.

CYMUNEDAU YN GYNTAF YN
LLWYDDIANT MAWR IAWN

Cafwyd profiad hyfryd yn ddiweddar o
allu cefnogi nifer o grwpiau cymunedol
Cymraeg yn ariannol trwy gynnig
grantiau bach iddyn nhw. Braf oedd
gweld cymaint o gymdeithasau
Cymraeg gyda chyfrifon banc a
phwyllgorau ac ati - dyma beth rydym
yn meddwl gan “capacity building” - yn
ogystal a datblygu perthynas gyda nifer

I
TONYREFAIL

Gohebydd Lleol: D.J. Davies
|

Eglwys Dewis Sant, Tonyrefail

Fel rwyf wedi crybwyll o’r blaen am
salwch y Ficer Y Parchedig Stephen
Ambani, ag yn anffodus yn dilyn
hyn mae wedi gorfod rhoi’r gorau
i't ofalaeth ers diwedd y flwyddyn
ddiwethaf. Mae’r Esgobaeth bellach
wedi dewis olynydd i gymryd yr
awenau. Bydd yn hanesyddol am
mae merch fydd y Ficer newydd o’r
enw Y Parchedig Ruth Moverly
sydd ar hyn o bryd yn gwasanaethu
yn Llanharan a'r cylch.

Bydd y gwasanaeth sefydlu yn
cael ei gynnal ar 16eg o Fis Mai yn
Eglwys Dewi Sant, dymuniadau
gorau iddi yn yr ofalaeth ar ardal
sydd yn cynnwys y Ton a Gilfach
Goch.

Mae yn anffodus fod gofalaeth y
Parchedig Stephen Ambani wedi
dirwyn i ben mor fuan ag yntau heb
gyrraedd oedran ymddeol, ond mi
fydd yn dal i fyw yn y Ton,
dymuniadau gorau iddo ef ai deulu.

Mae gwasanaethau arbennig wedi
eu cynnal ag yw cynnal yn ystod y
Grawys. Bore Sul y Blodau bydd yr
orymdaith flynyddol o Sant Alban i
fyny i Dewi Sant yn cymryd lle ag
yn arwain bydd yr Esgob David
Yeoman ag yntau hefyd bydd yn
gwasanaethu yn oedfa’r hwyr. Mae’r
Gwir Barchedig David Yeoman yn
un o blant yr ardal. Mae llawer o
ddiolch hefyd i’r Parchedig Graham
Lloyd o’r Porth sydd wedi bod yn
gymorth mawr it achos yn ystod
absenoldeb y Ficer drwy ei
afiechyd, hefyd mae yna weithwyr

o sefydliadau, corau a grwpiau
cymdeithasol sefydlog iawn.  Bydd
gyda ni rhywfaint o arian eto y
flwyddyn nesaf ac rydym yn gobeithio
datblygu’r system grantiau yma fel
sylfaen soled i’n gwaith datblygu
cymunedol. Rydym hefyd yn
ymwybodol iawn bod lot o ardaloedd
Rhondda Cynon Taf y tu allan i’r
ardaloedd Cymunedau Yn Gyntaf angen
cefnogaeth a hoffem weld penodi
swyddogion datblygu cymunedol i’r
ardaloedd hyn hefyd.
STEFFAN WEBB
PRIFWEITHREDWR

Eglwys Sant Alban

da yn Mr Hendrik Haye sydd yn un
o ddarllenwyr ynghyd a Mrs
Rosemary Ashman. Mae Hendrik yn
frodor o’r Iseldiroedd ac wedi
meistroli’r Gymraeg. Yn ddiweddar
mae Mrs Mair Davies wedi ei
phenodi yn Warden Y Ficer a Mr
Jeff Harries yn Warden y bobl.

Yn Ysbyty

Mae Mrs Mary Prosser wedi treulio
rhai dyddiau yn Ysbyty Brenhinol
Morgannwg yn ddiweddar ac wedi
cael triniacth lawfeddygol. Mae
wedi dychwelyd yw chartref ag yn
lawer iawn yn well. Brodor o
Dalacharn yn Sir Gar yw Mary ac
wedi cwrdd a1 chymar David ar
wyliau. Mae ganddynt ddau o blant
ag wyrion, Helen y ferch ai chymar
Danny a'r plant Fflur a Gwynfor a'r
mab Michael sydd yn nodedig fel
bowliwr ac wedi chware i Gymru ar
fwy nag un achlysur. Pob bendith
Mary a gwellhad buan.

Capel y Ton.

Mae dros ddwy flynedd bellach ers y
cauwyd y Capel a does dim s6n am
unrhyw symudiad ynghylch yr
adeilad, mae yn dirywio yn arw ac
yn mynd yn fwy hagr bob dydd.

Yn anffodus mae yna broblemau
wedi codi am fod CADW wedi rhoi
ei stamp arno felly fydd yna reolau
caeth yn ymwneud ag unrhyw waith
fydd yn cael ei wneud arno.
Gobeithio y daw ryw benderfyniad
yn y dyfodol agos.

Safle Glofa Coedlai

Yn anffodus does dim byd wedi ei
sefydlu ar safle’r Lofa ar Ffwrnesi
Golosg, ar 6l yr holl waith sydd
wedi ei wneud i dacluso’r safle.
Byddai'n hyfryd pe bai rhyw
ddefnydd yn cael ei wneud o honno.
Rhaid disgwyl eto am beth amser
debyg iawn.

GILFACH GOCH

Gohebydd Lleol: Betsi Griffiths
|

PRIODAS AUR
Llongyfarchiadau a dymuniadau
gorau i Ruth a Wyndham James,
Oak Street, fydd yn dathlu eu
Priodas Aur mewn parti yn y
Ganolfan yn Evanstown nos Wener
Mawrth 18ed. Bu Wyndham yn
gweithio yn y pwll ac yn
wirfoddolwr gyda'r Frigdd Dan a
Ruth yw gohebydd Gilfach ar gyfer
y Llantrisant Observer.

Y GANOLFAN HAMDDEN

Maen nhw wedi bod yn brysur iawn
yn y Ganolfan Hamdden yn
ddiweddar. Mae Jessica Mills sy'n
gweithio yma dros Plant Mewn
Angen wedi bod yn gweithio gyda
chriw o blant hyn. Maen nhw wedi
dysgu sut i wneud Arolwg ac fe
ddewison nhw holi plant oed
cynradd i weld beth oedden nhw
eisiau yn y cwm. Mwy o barciau i
chwarae, pwll nofio a mwy i wneud
gyda'r nos oedd y canlyniad. Bu Jess
a'r bobl ifanc i ffwrdd ar gyrsiau
preswyl lle'r oedd cyfle i weithio fel
tim a dysgu pethau newydd megis
ogofeuo, ciacio, cyfeiriadu yn y
tywyllwch, saethyddiaeth ac
adeiladu pontydd. Cafwyd cyfarfod
dathlu a daeth swyddogion o Gyngor
Rhondda Cynon Taf, Y Cynulliad,
Plant mewn Angen a gwirfoddolwyr
o'r Gilfach i'r noson.

Dydd Sadwrn Chwefror [2ed
Cynhaliodd Bwrdd Cymunedau'n
Gyntaf diwrnod Agored i'r cyhoedd
rhwng lleg a 3 o'r gloch er mwyn i
bobl ddweud eu barn ar yr hyn y
caren nhw weld yn digwydd yn y
cwm. Roedd pob awgrym yn cael ei
gofnodi ac yna bydd y syniadau yn
cael eu dadansoddi er mwyn gweld
pa awgrymiadau y gellir eu rhoi ar
waith.

PANTOMEIM

Nos Lun Chwefror l4eg oedd noson
gyntaf y ddau bantomeim gan
Gwmni Drama Ieuenctyd Egiwys
Sant Barnabas. Y plant eu hunain
oedd wedi ysgrifennu'r sgript a
dewiswyd storidu’r Hugan Fach
Goch ac Eira Wen.

Gymraeg
Castellau

Ymweliad

Daeth P.C. Sidn Jones a P.C. Joy
Nicholls i siarad & phlant y Babanod
a dangos gwisg yr Heddlu. Cafodd y
plant gyfle yn ystod y bore i eistedd
mewn fan heddlu ac roeddynt wrth
gwrs yn gyffrous iawn.

Sioe Dyfeisio a Darganfod
Unwaith eto cafwyd diwrnod
hwyliog yng nghwmni Rhian Carbis.
Cafodd plant y Babanod y cyfle o
weithio gydag adnoddau technolegol
newydd a lliwgar o dan arweiniad
gofalus Rhian. Diolch yn fawr iddi.

Chwaraeon

Bu tim rygbi'r ysgol yn brysur yn
chwarae gemau yn erbyn ysgolion
Coedpenmaen a Choed y Lan. Ennill
oedd yr hanes yn y ddwy gém.
Enillodd Castellau 26-11 yn

erbyn Ysgol Coedpenmaen ac ennill
hefyd 42-12 yn erbyn Ysgol Coed y
Lan. Da iawn chi!

Yn ystod y mis aeth timau pél-
droed bechgyn a merched yr ysgol i
chwarae yn erbyn timau pél-droed
Ysgol Gymraeg Llantrisant. Colli bu
hanes y merched 5-2 ond enillodd y
bechgyn 5-3. Daliwch ati!

Eisteddfod yr Ysgol.
Braf oedd gweld cystadlu brwd eto
eleni yn yr Eisteddfod Ysgol cyn
hanner tymor. Bydd amryw o blant
yr ysgol yn cystadlu yn yr
Eisteddfod Gylch yn y Ganolfan
Hamdden yn Llantrisant ar Ddydd
Gwener, Chwefror 25.

Diolch yn fawr i Mrs. Avril
Pickard am feirniadu mor drylwyr.

Y Cynhyrchwyr oedd Dave
Lawrence a Kieth Courtfield a Kieth
hefyd a drefnodd y gerddoriaeth a'i
recordio fel cyfeiliant i'r plant a bu
Mrs Brenda Gamon o Donyrefail yn
hyfforddit dawnsio. Roedd y plant
wedi mwynhau perfformio a
llongyfarchiadau i gwmni leuenctid
Eglwys Sant Barnabas.

ASHOKAN

Mae ail album gwych ASHOKAN —
ASHOKAN 2 - wedi ei ryddhau yn
y DU ar Ionawr 31 - gan
ddosbarthwyr Shellshock. a bu’r
band sy’n dod o ardal Pentyrch, a
Thonteg yn chwarae dau gig i
ddathlu’r achlysur arbennig yma yng
Nghlwb Ifor Bach ar Nos Sadwrn,
Ionawr 29 a Bar Islington Academy,
Llundain ar Chwefror 3ydd.

Cafodd trac o’r album ei chwarae
ar sioe Roc BBC Radio 1, jyst ar 6l
Metallica a Slayer!

Dyma beth mae pobl wedi bod yn
dweud am yr albym:

“Tri gair addas 1 ddisgrifio
cerddoriacth “Ashokan 2” fyddai,
Trwm, Sgrechlyd a Brawychus! ...
LP daiawn...”

Ffansin NAWS (Cymdeithas yr laith
Gymraeg)

“Mae’n rili dda!!”
Mike Davies, Radio 1 Rock Show

Gyda chur y drwm, bass trwchus,
gwichian gitars ac allweddell llawer
mwy mentrus ynghyd 4 gweiddi a
sgrechian di-drugaredd y lleiswyr,
mae’n ddigon i godi ofn...cic tin i’r
Sin Roc..gobeithio bod Cymru’n
barod...

Mair Thomas, Brechdan Tywod /
Unarddeg.com

Gallwch brynu’r album arlein o
www.recordiaudockrad.com neu
www.sebon.co.uk neu ewch lawr
i’ch siop recordiau lleol a mynnwch

gopi!



Gwyl y Glaniad
2005

gan Ann-Marie Lewis

Fis Gorffennaf eleni fe fydd criw
ohonom yn teithio i Batagonia i gofio
am y fintai gyntaf a gyrhaeddodd Porth
Madryn ar yr 28*" o Orffennaf 1865. Yn
eu plith roedd Lewis Davies o
Aberystwyth, hen hen daid fy ngwr, a
ymsefydlodd yn nhre Rawson gyda’i
wraig Rachel a’i fab Thomas, cyn
ymgartrefu yn ardal Bethesda, sydd
rhwng pentrefi’'r Gaiman a Dolavon.
Mae eleni’n garreg filltir, wrth gwrs,
gan fod yna 140 o flynyddoedd wedi
mynd heibio ers i’r Cymry ymsefydlu
yn nghornel fach o Dde America.

Fe fyddwn ninnau hefyd yn cyrraedd
Dyffryn Camwy, a Phorth Madryn, ar
ddydd Iau, yr 28" o Orffennaf, mewn
pryd i gymryd rhan yn nathliadau’r
Glaniad. Y si yw bod Cyngor Porth
Madryn yn trefnu glaniad arbennig,
gydag 153 (yr union rif a gyrhaeddodd
ar y Mimosa) o ddisgynyddion y Cymry
yn cyrraedd y Bae mewn cwch. Yn eu
disgwyl a’u croesawu wrth gwrs fydd yr
Indiaid ar gefn ceffylau. Fe fydd yna
seremoni goffa wrth gofeb y Gymraes,
ac fe fydd y Cymry a’r Brodorion yn
cystadlu yn erbyn ei gilydd mewn ras
gasgenni

Cynbhelir ail Eisteddfod Porth Madryn
ddydd Sadwrn, y 30™" o Orffennaf, ac fe
fydd fy ngwr yn cystadlu yn yr unawd
bariton gan obeithio ennill ei ail
Eisteddfod yn y Wladfa yn 2005!

Teithiwn 1 Drelew ar y Sul, gan
fanteisio ar sawl te Cymreig a fydd yn
cael eu paratoi yng nghapeli’r Dyffryn -
capeli megis Tabernacl, Moriah, Bethel,
Salem a Carmel! Gair i’r criw - cofiwch
flasu’r deisen hufen - mae’n fendigedig!
Cawn gyfle gydol ein harhosiad yn
Nyffryn Camwy 1 gwrdd a
chymdeithasu a phrofi croeso
twymgalon Cymry’r Wladfa.

Wedi dathliadau’r Glaniad yn y
Dyffryn fe fyddwn yn hedfan ymlaen i
ddinas liwgar Buenos Aires. Tra yma, fe
fyddwn yn ymweld & phrif atyniadau
megis y Plaza de Mayo, y Casa Rosada,
ardal dlawd La Boca a chyfoeth a
harddwch Palermo a mynwent
Recoletta, lle claddwyd Evita. Cawn
ddigon o amser yma i ymlacio a
mwynhau sioe Tango!

Fydd y daith ddim yn gorffen yn y
ddinas ond fe fyddwn yn hedfan
ymhellach i’r Gogledd i dalaith Salta ac
yn aros yn ninas hyfryd Salta.

Fe fyddwn yn gorffen taith o
uchafbwyntiau tridiau yn ymweld &
Rhaeadrau mawreddog Iguazu, yn aros
mewn gwesty sydd ar y 3 ffin - Brasil,

Gwen John ac
Augustus John

Fe oedd yr artist bohemaidd rhamantus,
tanbaid, hudol, mympwyol a ffefryn byd
celf Fodern ddechrau'r ugeinfed ganrif.
Hi oedd yr artist nwydus, preifat,
cadarn, pwyllog ac ysgolheigaidd. Y
brawd a'r chwaer, Augustus John (1878-
1961) a Gwen John (1876- 1939) oedd
dau o artistiaid enwocaf a mwyaf
poblogaidd yr ugeinfed ganrif gynnar.
Mae’r arddangosfa Gwen John ac
Augustus John, a drefnwyd ar y cyd a'r
Tate Britain, yn yr Amgueddfa ac Oriel
Genedlaethol yng Nghaerdydd dros y
gwanwyn (12 Chwefror - 15 Mai).
Dyma'r arddangosfa fawr gyntaf i
gymharu gwaith y ddau. Mae’r
arddangosfa'n dangos y detholiad gorau

Anmvyl Obygyda,

Ar hyn o bryd, mae Amgueddfeydd
Cenedlaethol Cymru yn ystyried sut
ry’n ni’n sicrhau ein bod yn berthnasol i
anghenion a gobeithion pobl Cymru.
Bydd ein Gweledigaecth yn arwain y
corff dros y blynyddoedd nesaf, a rydym
yn mawr obeithio y bydd eich
darllenwyr yn ymuno & ni ary daith
gyffrous hon.

Hoffwn wahodd eich darllenwyr i fod
yn rhan o Weledigaeth yr
Amgueddfeydd Cenedlaethol. Gadewch
i ni wybod beth yw eich barn. Mae'n
hawdd bod yn rhan o’r Weledigaeth.
Ewch 1 www.amgueddfa-cymru.org a
gadewch 1 ni wybod beth yw eich barn.
Mae croeso hefyd i chi gysylltu a thim y
Weledigaeth ar 029 2057 3268 / 029
2057 3292 neu gan anfon ebost at
gweledigaeth@aocc.ac.uk, er mwyn
dweud eich dweud.

Mae’ch barn yn bwysig i ni. Mae’r
Amgueddfeydd yn gyfrifol am ofalu am
drysorau’r genedl ar ran pobl Cymru.

Edrychwn ymlaen i glywed gennych.
Yn gywir

Michael Houlihan
Cyfarwyddwr Cyffredinol,
Amgueddfa Cymru

yr Ariannin a Paraguay.

Y mae hon yn daith fythgofiadwy yn
arbennig i ni’r Cymry gan fod Cymry
Patagonia yn dathlu 140 o flynyddoedd
ers sefydlu’r Wladfa yn 1865. Fe
fyddwn yn gadael Cymru ar y 26™ o
Orffennaf ac yn cyrraedd yn ol ar y 14*"
o Awst. Os ydyn ni wedi codi awydd
arnoch, fe allwch gysylltu 4 ni ar 01792
881155 neu drwy e-bostio
lIwchpat@hotmail.com

Gwen John
ac Augustus John

12 CHWEFROR - 15 MAI 2005 MYNEDIAD AM DDIM

o waith Gwen John ers bron i 15
mlynedd ac yn ail-werthuso gwaith
Augustus John ar ei orau am y tro cyntaf
ers dros hanner canrif.

Mae cant trideg o weithiau yn yr
arddangosfa gan gynnwys benthyciadau
pwysig o Ganolfan Celf Brydeinig Yale,
y Metropolitan Museum of Art, Tate
Britain a sawl casgliad cyhoeddus a
phreifat arall ym Mhrydain a'r Unol
Daleithiau. Mae Amgueddfeydd ac
Orielau Cenedlaethol Cymru (AOCC)
yn cadw rhan helaeth o gasgliadau
stiwdio'r ddau artist a bydd yr
amgueddfa'’n cyflwyno gwaith ymchwil
technegol newydd sbon ar dechnegau
peintio'r ddau artist.

Mae’r arddangosfa'n dechrau wrth
archwilio gwreiddiau cyffredin y ddau
fel myfyrwyr yn Ysgol Celf Gain Slade,
Llundain yn y 1890au a datblygiad
graddol eu harddulliau gwahanol iawn o
beintio.

Peintio a chrefydd oedd wrth galon
bywyd Gwen John rthwng 1914 a 1925.
Yn wahanol i'w brawd, ni fyddai'n
arddangos rhyw lawer o'i gweithiau gan
ddibynnu'n hytrach ar nawdd ei noddwr
Americanaidd, John Quinn. Ar 6l troi at
Gatholigiaeth, trodd ffocws ei gweithiau
am i mewn, a chynhyrchodd fersiynau
di-ri o luniau o ffigyrau benywaidd
unigol mewn ystafelloedd syml.
Datblygodd arddull unigryw, gan arbrofi
gyda lliw a thon i greu arddull oedd yn
fwy ysbrydol a myfyriol oedd rhywle
rhwng portreadaeth a haniaeth.

Mae'r arddangosfa'n dathlu
cyfraniadau gwahanol iawn y brawd a'r
chwaer dawnus dros ben yma at fyd
peintio modern.

Mae catalog lliw llawn a gyhoeddwyd
gan Tate Publishing ar gael i gyd-fynd a
*Gwen John ac Augustus John'.

Cefnogwyd "Gwen John ac Augustus
John' gan Gyngor Caerdydd drwy
Raglen Ddiwylliannol Caerdydd 2005.
Mae mynediad i't Amgueddfa ac Oriel
Genedlaethol am ddim.

Croeso cynnes

i’r Byd Y

Daeth dros 200 o bobl ynghyd yng Nghanolfan y
Mileniwm, Caerdydd ar gyfer noson o ddathlu ac o
drafod yn y brifddinas nos Wener ddiwethaf,
Ionawr 28, 2005. Soniodd y cyflwynydd Angharad
Mair a’r Newyddiadurwr Guto Harri am eu
gobeithion a’u dymuniadau ar gyfer y papur
dyddiol cyntaf yn yr iaith Gymraeg - Y Byd - sydd
yn debyg o gael ei lansio ymhen y flwyddyn.

Bwriad y digwyddiad oedd i siaradwyr Cymraeg
Caerdydd gael cyfle i ddarganfod mwy am gefndir
y papur newydd, ac yn fwy pwysig, i gefnogi’r
fenter hanesyddol hon. Hefyd ar gael yn ystod y
noson oedd aelodau o fwrdd Y Byd a nifer o
fuddsoddwyr a chefnogwyr eraill.

Dywedodd Ned Thomas, Cadeirydd Dyddiol
Cyf, “Bydd sicrhau cefnogaeth dinas Caerdydd yn
bwysig iawn o ran llwyddiant Y Byd, ac felly
roedd yn galonogol dros ben cael ymateb mor
bositif i’r cyflwyniad gan ffrindiau hen a newydd
ar y noson.

“Roedd Canolfan y Mileniwm yn ddewis naturiol
ar gyfer y noson, gan fod yr adeilad ei hun yn
ddatganiad positif o’n hunaniaeth ni fel Cymry, ac
yn dangos y math o beth y gallwn ei gyflawni drwy
gredu yn ein gallu ein hunain. Credaf y bydd Y
Byd hefyd yn llwyddiant ac yn ddatganiad positif i
Gymru, a hoffwn ddiolch i bawb sydd wedi ein
cefnogi yn ein hymgyrch hyd yn hyn.”

Croesawodd aelodau o bob plaid ddyfodiad
papur dyddiol Cymraeg, ac ar y noson darllenwyd
neges arbennig gan Brif Weinidog Cymru, Rhodri
Morgan yn dymuno’r gorau ar gyfer digwyddiad
llwyddiannus.”

Roedd Dr Gwynfor Evans, yntau yn un o
fuddsoddwyr y papur, wedi anfon neges arbennig
o gefnogaeth : "Rwy'n dymuno'n dda iawn i'r Byd,
y papur newydd dyddiol Cymraeg. Bydd yn llanw
bwlch mawr ym mywyd y genedl, ac yn cryfhau ei
hunan-barch. Daliwch ati yn y gwaith o ddod a'r
Byd i Gymru, a Chymru i'r byd."

@ CROESO 13150, e

Mae dau Gymro Gymraeg, un o
Bontypridd - cyn-ddisgybl yn Ysgol
Gyfun Rhydfelen, ar llall o sir
Gaerfyrddin (ond yn awr yn byw ym
Mhontypridd, ac yn Gyfarwyddwr ar
y Clwb) yn gyfrifol am ail-wampiad
ac esblygiad anhygoel gwefan Clwb
Rygbi Pontypridd.

http://www.pontypriddrfc.co.uk

... elwg {:rwg
dechnol 29

.ennill mwy o

€#£0edd

~ Gaiff
Arloesi ‘'nGweithic
helpu'ch boshes

chii. ..

-..wella
effeithiolrwydd
proses

...dda&blugu
ﬂjm‘l&r‘ch a
gwasanaetiav

quely

... wella ln 7
guwerdhiant -deall
\acwsme.r yn w&ll

Trowch syniadau gwych yn llwyddiant personol. Gall unrhywun wneud hynny - o fewn cwmnioedd
mawr a bach. Gall ddyfeisio helpu pob gweithgaredd busnes i fod yn fwy lwyddiannus — pobl,
cynnyrch, prosesau, marchnadlecedd a marchnata. Gall y syniadau symlaf gael dylanwad mawr.

7%
Pz

Liywodraeth Cynulliad Cymiu
Welsh Assembly Government

Dechreuwch ddyfeisio o fewn eich busnes heddiw.

Ffoniwch: 08456 00 88 11

neu ewch i: www.wda.co.uk/arloesingweithio

Arloesi‘'nGweithio
Trowch syniadau yn llwyddiant i chi

GENEDLAETHOL CYMRU

Beth am ddechrau drwy gystadiu yng
Nghystadleuaeth Dyfeisio

Eisteddfod Genedlaethol Cymru Eryri a’r Cyffiniau
2005

Mae eisiau dyfais yn ymwneud ag aer yn symud. Efallai rhywbeth
ym maes hwylio, barcudiaid, egni gwynt, neu addurn yn defnyddio

gwynt.

Cyfanswm gwobrau - £1730
Grant i'r 4 tim fydd yn ymddangos yn yr Eisteddfod

Manylion angenrheidiol:
ar wefan yr Eisteddfod - www.eisteddfod.org.uk
neu gan: Guto Roberts 01443 228196 guto@eisteddfod.org.uk

Gwyddoniaeth a Thechnoleg Eisteddfod 2005
Gwyddoniaeth Bwyd

Dysgu am yr Amgylchedd
Technoleg Hwylio
Sioeau

A llawer mwy

Byd Einstein
Cystadlaethau

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 16 Mawrth 2005

Ar Draws

1. Defnyddiol, o iws (12)

8. Anffawd, aflwydd (5)

9. Brodorion o’r wlad fwyaf yn y
byd (7)

10. Testun (4)

11. Crymu, plygu, gwarro (8)

12. Sedd wedi hongian wrth raffau
(6)

15. Hoeden, merch sy’n ymddwyn
yn annaturiol (6)

17. Tai annedd, lleoedd i fyw
ynddynt (8)

19. Gloes, poen (4)

22. Dod o hyd i rywbeth (7)

23. Drama ar gan (5)

24. Nwyddau a brynir ac a werthir

(12)

I Lawr

Cywilyddus, gwaradwyddus (7)
Sbonc yn 6l (5)

Meudwy (4)

Gwahanol, llawer (5)

Llestri llosgi arogldarth (7)
Cwymp eira (7)

Llinyn o gotwm ac ati (4)

1. Cern, bochgern (3)

13. Chwilio am wraig (7)

14. Arswydus, ofnadwy (7)

15. Mis (3)

16 Diwedydd (7)

17 Cofeb (4)

18 Math o ffidil (5)

20 Y llythyren olaf yn yr wyddor
Roeg (5)

21. Bwrdd (4)

Stiwardio yn y Bae

Fyddech chin fodlon rhoi 'chydig
o'ch amser i stiwardio yn ystod
Steddfod yr Urdd Canolfan
Mileniwm Cymru 2005 o'r 30 o Fai
hyd y 4ydd o Fehefin?

Os da chi'n gweithio - mae'r dydd
Llun yn Wyl y banc, a mi yda ni'n
chwilio am stiwardiaid ar gyfer
cyngherddau gyda'r nos?

Am ragor o wybodaeth cysylltwch
ag Irfon Bennet ar 029 2063 5691.

Diolch yn fawr,
Ifan Prys

Adran Eisteddfod a'r Celfyddydau,
Gwersyll yr Urdd Caerdydd,
Canolfan Mileniwm Cymru,

Plas Bute,

Bae Caerdydd,

CAERDYDD,

CF10 SAL

Ffon: 029 2063 5693

Os am

DIWNIWR

PIANO

Cysyliter a
Hefin Tomos
16 Llys Teilo Sant,
Y Rhath
CAERDYDD

Ffon: 029 20484816

Triniaethau Teithiol
Tylino Chyvaraeon Aromatherapi

Tylino Pen Indiaidd  Tylino Swedaidc

lechyd Da

Danny Grehan (cHT HFsT
fian :
07881 607 723
ebost;
danny@iechydda.com

www.iechydda.com

Liyfr Adar Gorau
Ewrop-yny
Gymraeg

Mae’r llyfr adar mwyaf lliwgar,
mwyaf manwl erioed, bellach ar gael
yn y Gymraeg. Ers dros dwy
flynedd, bu’r adarwr Iolo Williams
yn cydweithio & Gwasg Carreg
Gwalch ar dasg anferth — addasu’r
llyfr poced gorau yn Ewrop ar gyfer
y farchnad Gymraeg.

‘Mae ’na rai llyfrau adar sydd
angen olwynion odanyn i’w symud
o le i le — maen nhw mor drwm,’
meddai lolo wrth lansio’r gyfrol
mewn cyfarfod arbennig o
Gymdeithas Ted Breeze Jones ym
Mhlas Tan-y-Bwlch nos Iau
ddiwethaf. ‘Roeddwn 1i’n

benderfynol mai llyfr hwylus i’w
daro mewn poced oedd ei angen — a
hwn ydi’r gorau ar y farchnad
ryngwladol. Llyfr maes ydi o, llyfr
yn y car, llyfr mynd am dro, llyfr
gwyliau yn unrhyw ran o Ewrop.
Mae o’'n gryno eto mae’r cwbwl

ynddo fo.’

Mae manylion 430 o wahanol
rywogaethau yn y gyfrol liwgar 300
tudalen hon, gyda chynifer & 12 llun
manwl o rai adar, gan ddangos y
gwryw a’r fenyw, yr ifanc a’r llawn
dwf, plu’'r haf a phlu’r gaeaf, yn
sefyll ac yn hedfan ac ati.

‘Mae hwn i bawb — o’r plant sy’n
dechrau dod i nabod yr ymwelwyr
ddaw at y bwrdd adar yn yr ardd i’r
adarwyr pybyr sydd angen
gwybodaeth fanwl am y rhai mwyaf
prin, ychwanegodd Iolo. ‘Mae hi'n
ddechrau tymor newydd, mae’r
fwyalchen a’r fronfraith eisoes yn
dechrau canu ac mae’n adeg gwych i
ymddiddori yn y bywyd gwyllt sydd
o’n cwmpas.’

Bu’r gwaith cynhyrchu yn dasg
anferthol i’r wasg. ‘Roeddan ni’'n
cydargraffu gyda fersiwn Ffrangeg
gan ddefnyddio proflenni fersiwn
Saesneg,” meddai Myrddin ap
Dafydd, rheolwr Gwasg Carreg
Gwalch. “Roedd cadw at yr un
gofod testun yn hanfodol ac roedd y
gwaith golygu a chysodi yn
eithriadol o drwm. Ond drwy’r cyfan

Barcud Coch

Red Kite

< Llawn
dwf

mae lolo wedi creu llyfr unigryw —
mae o’n well llyfr na’r gwreiddiol,
wedi’i baratoi yn arbennig ar gyfer
cynefinoedd Cymru ac yn rhestru
enwau llafar gwlad yr adar yn
ogystal.’

Hwn yw’r cydymaith perffaith
wrth wylio adar — ‘Beibl yr adarwr’,
fel mae Iolo yn ei alw. Ac am
ddecpunt namyn ceiniog, mae’n
fargen am oes yn ogystal.

Llyfr Adar Iolo Williams — Cymru
ac Ewrop

Gwasg Carreg Gwalch £9.99
ISBN: 0 86381-907-9
www.carreg-gwalch.co.uk

Lliwich y pethau y byddech yn
cysylltu @ Gwyl Ddewi

